
Ágrip	  
Markmið	   þessara	   rannsóknar	   var	   að	   kanna	   gildi	   fyrirtækja	   og	   áhrif	   þeirra.	  

Fyrirtækin	  sem	  tóku	  þátt	  í	  þessari	  rannsókn	  voru	  Hagar	  hf.,	  Nói	  Síríus,	  Ölgerðin	  

og	   Íslandsbanki.	   Þá	   var	   markmið	   rannsakanda	   að	   kanna	   hvort	   þessi	   fyrirtæki	  

væru	   með	   skilgreind	   gildi	   og	   hvort	   einhver	   ávinningur	   hefur	   hlotist	   af	   því.	  

Tilgangur	   með	   þessari	   ritgerð	   er	   að	   svara	   eftirfarandi	   rannsóknarspurningu:	  	  

„Hafa	  fyrirtæki	  virk	  gildi	  og	  ef	  svo	  er	  hver	  er	  ávinningur	  þess?	  “.	  

	   Rannsakandi	   tók	   viðtal	   við	   fjóra	   fulltrúa	   fyrirtækjanna,	   Guðrúnu	   Evu	  

Gunnarsdóttur	   fjármálastjóra	  Haga,	  Finn	  Geirsson	  forstjóra	  Nóa	  Síríusar,	  Stefán	  

Karl	   Snorrason	   fræðslustjóra	   Ölgerðarinnar	   og	   Elísabetu	   Jónsdóttur	  

starfsþróunarstjóra	  Íslandsbanka.	  	  

	   Helstu	  niðurstöður	  rannsóknarinnar	  eru	  að	  öll	  fyrirtækin	  eru	  með	  skilgreind	  

gildi	   en	   misjafnlega	   virk.	   Ölgerðin	   og	   Íslandsbanki	   leggja	   mikið	   uppúr	   því	   að	  

kynna,	  virkja	  og	  starfa	  eftir	  gildum	  fyrirtækjanna.	  Fyrirtækin	  fjögur	  eiga	  það	  öll	  

sameiginlegt	  að	  hafa	  gildi	   sýnileg	   innan	  veggja	   fyrirtækjanna.	  Helsti	  ávinningur	  

fyrirtækjanna	   af	   því	   að	   hafa	   gildi	   er	   að	   starfsfólkið	   gerir	   sér	   grein	   fyrir	  

markmiðum	  og	   stefnu	   fyrirtækisins	   og	   starfar	   eftir	   þeim	  og	   um	   leið	   skilar	   það	  

ávinningi	   til	   fyrirtækisins.	   Það	   má	   sjá	   að	   Íslandsbanki	   og	   Ölgerðin	   eru	   að	   ná	  

bestum	  ávinningi	  út	  frá	  gildunum	  sínum.	  Þessi	  tvö	  fyrirtæki	  fóru	  þá	  leið	  að	  hafa	  

alla	  starfsmenn	  fyrirtækisins	  með	  í	  innleiðingu	  gildanna	  og	  því	  er	  ávinningurinn	  

að	  skila	  sér	  best	  í	  þessum	  tveimur	  fyrirtækjum.	  

	   Það	  getur	  oft	  verið	  vandamál	   innan	  fyrirtækja	  að	  ekki	  sé	  unnið	  eftir	  gildum	  

þeirra.	  Þegar	   stjórnendur	  ætla	   að	  byggja	  upp	  arðbært	   fyrirtæki	   sem	  á	   að	  njóta	  

velgengni	   til	   framtíðar	   er	   mikilvægt	   að	   leggja	   vinnu	   í	   að	   hafa	   skýra	   stefnu	   og	  

gildi.	   Það	   er	   því	   nauðsynlegt	   fyrir	   stjórnendur	   að	   fara	   vel	   yfir	   gildi	   með	  

starfsmönnum	  sínum	  og	   leyfa	  þeim	  að	   taka	  þátt	   í	   slíkri	   vinnu	   til	   að	   gildin	   skili	  

sem	  bestum	  ávinningi	  til	  framtíðar.	  

	   Forvitnilegt	   væri	   að	   gera	   rannsókn	   á	   því	   hvort	   innleiðing	   gilda	   hjá	  

fyrirtækjum	   séu	   að	   skila	   mælanlegum	   árangri.	   Til	   þess	   þyrfti	   að	   fylgja	  

fyrirtækinu	  í	  gegnum	  stefnumótunarvinnu	  og	  síðan	  í	  nokkur	  ár	  til	  að	  kanna	  hvort	  

mælanlegur	  árangur	  hefur	  hlotist.	  

Formáli	  
Þessi	  ritgerð	  er	  lokaverkefni	  mitt	  til	  B.Sc.	  gráðu	  í	  viðskiptafræði	  við	  Háskólann	  á	  

Bifröst.	   Vægi	   hennar	   er	   12	   ECTS	   og	   er	   hluti	   af	   180	   ECTS	   eininga	   námi	   mínu.	  

Leiðbeinandi	  lokaverkefnisins	  er	  Reynir	  Kristinsson.	  

	   Ástæða	  fyrir	  vali	  á	  þessu	  viðfangsefni	  er	  áhuginn	  minn	  á	  fyrirtækjamenningu	  

og	  eru	  gildi	  stór	  hluti	  af	  því.	  Ég	  vinn	  á	  stað	  þar	  sem	  eru	  skilgreind	  gildi	  og	  það	  

sést	   vel	   á	   störfum	   fólks	   að	   það	   tekur	   til	   sín	   þau	   gildi	   sem	   stjórnendur	  

fyrirtækisins	  hafa	  skilgreint.	  

	   Ég	  vil	  þakka	  Högum,	  Nóa	  Síríus,	  Ölgerðinni	  og	  Íslandsbanka	  fyrir	  að	  gefa	  sér	  

tíma	   til	   að	   gera	   mér	   kleift	   að	   framkvæma	   eigindlega	   rannsókn	   í	   tengslum	   við	  

ritgerðina.	   Leiðbeinandinn	   minn	   Reynir	   Kristinsson	   þakka	   ég	   fyrir	   góðar	  

viðtökur	   og	   aðstoð	   við	   gerð	   þessarar	   ritgerðar	   og	   allar	   þær	   ráðleggingar	   og	  

stuðning	  við	  skrifin.	  	  

	   Sérstakar	  þakkir	   fær	   fjölskyldan	  mín	   fyrir	  alla	  þá	  þolimæði	  og	  stuðning	  við	  

gerð	  ritgerðinnar	  og	  í	  gegnum	  námið,	  án	  þeirra	  hefði	  ég	  ekki	  getað	  þetta.	  

	  

	  

Vor	  2015,	  	  

__________________________________________________________	  

Jóhanna	  Björg	  Sigurjónsdóttir	  

Kt.:	  230985-‐2439	  

1 Inngangur	  

Það	  hefur	  aukist	  síðustu	  árin	  á	  Íslandi	  að	  fyrirtæki	  innleiði	  gildi.	  Í	  þessari	  ritgerð	  

er	   farið	   yfir	   gildi	   fjögurra	   fyrirtækja,	   Íslandsbanka,	   Haga	   hf.,	   Ölgerðarinnar	   og	  

Nóa	  Síríusar.	  

	   Í	   þessum	   fyrsta	   kafla	   ritgerðarinnar	   er	   farið	   yfir	   viðfangsefni	   hennar,	  

rannsóknarspurning	   kynnt	   og	   farið	   yfir	   hvernig	   ritgerðin	   er	   uppbyggð.	  Ritgerð	  

þessi	   er	   rannsóknarverkefni	   og	   er	   unnin	   með	   fullu	   samþykki	   fyrirtækjanna	  

fjögurra.	  

1.1 Viðfangsefni	  
Tilgangur	  þessarar	  ritgerðar	  er	  að	  skrifa	   fræðilega	  umfjöllun	  um	  noktun	  gilda	   í	  

fyrirtækjum	   og	   í	   því	   sambandi	   fjögur	   fyrirtæki	   og	   gildin	   þeirra	   skoðuð.	   Þessi	  

fjögur	   fyrirtæki	   eru	   ólík	   hvert	   öðru,	   Nói	   Síríus	   og	   Ölgerðin	   er	   framleiðslu-‐	   og	  

þjónustufyrirtæki	   auk	   þess	   að	   vera	   með	   innflutning,	   Íslandsbanki	   er	  

fjármálastofnun	  og	  Hagar	  er	  	  verslunarfyrirtæki.	  	  

1.2 Rannsóknarspurning	  
Rannsóknarspurning	  þessarar	  ritgerðar	  er:	   „Hafa	  fyrirtæki	  virk	  gildi	  og	  ef	  svo	  er	  

hver	  er	  ávinningur	  þess?	  “.	   

1.3 Uppbygging	  ritgerðar	  
Í	   upphafi	   ritgerðarinnar	   er	   farið	   yfir	   hvað	   gildi	   almennt	   eru,	   uppruna	   þeirra,	  

myndun	   gilda,	   hver	   er	   tilgangur	   þeirra,	   mismunandi	   tegundir	   gilda,	   gildi	   og	  

kenningar	   þeirra	   og	   hættur	   sem	   gætu	   tengst	   gildum.	   Höfundur	   leitast	   við	   að	  

skilgreina	   gildi	   almennt	   og	   tilgang	   þeirra.	   Næst	   er	   farið	   yfir	   þau	   fyrirtæki	   sem	  

tekin	  eru	  fyrir,	  þar	  er	  í	  stuttu	  máli	  sögð	  saga	  fyrirtækjanna	  og	  gildi	  þeirra	  skoðuð.	  

	   Í	   seinni	   hluta	   ritgerðarinnar	   er	   farið	   yfir	   rannsóknina	   sjálfa	   og	   úrvinnslu	  

hennar.	   Farið	   er	   yfir	   aðferðafræðina	   við	   gerð	   rannsóknarinnar,	   ástæðuna	   fyrir	  

því	  að	  þessar	  aðferðir	  eru	  valdar	  og	  ávinning	  af	  því	  vali.	  

2 Gildi	  

Fyrirtæki	   sem	   skilgreina	   gildi	   eru	   í	   raun	   að	   móta	   sameiginlega	   stefnu	   fyrir	  

starfsfólk	   fyrirtækisins	   (Deal,	   T.	   E.	   og	   Kennedy,	   2000).	   Gildi	   eru	   því	   hluti	   af	  

stefnumiðaðri	   stjórnun	   fyrirtækja	   sem	  nýta	   sér	  þau	   til	  þess	  að	  ná	  betri	   árangri	  

(Einar	  Svansson,	  2008).	  Gildin	  eru	  sett	  fram	  af	  æðstu	  stjórnendum	  og	  samþykkt	  

af	  starfsfólki.	  Þegar	  fyrirtæki	  skilgreina	  gildi	  má	  segja	  að	  fyrirtækið	  móti	  jákvæða	  

eiginleika	   sem	   starfsfólkið	   skilur	   og	   skilar	   sér	   þannig	   að	   gildin	   endurspegla	  

starfsemi	  fyrirtækisins,	  það	  fer	  mikil	  vinna	  fram	  þegar	  fyrirtæki	  innleiða	  gildi.	  Til	  

að	   auka	   gæði	   starfseminnar	   hjá	   fyrirtækjum	   geta	   þau	   sett	   fram	   gildi	   óháð	   því	  

hvers	   konar	   starfssemi	   fyrirtækið	   sinnir,	  með	   öðrum	   orðum,	   öll	   fyrirtæki	   hafa	  

gott	   af	   því	   að	   setja	   sér	   gildi	   til	   þess	   að	   þau	   skili	   sér	   með	   auknum	   gæðum	   í	  

starfseminni	   (Davis,	   1984).	   	   Algengt	   er	   að	   fyrirtæki	   noti	   gildi	   til	   þess	   að	  miðla	  

stefnu	   sinni	   til	   starfsfólksins	   og	   er	   það	   gert	   til	   þess	   að	   koma	   stefnunni	   í	  

framkvæmd	  (Snjólfur	  Ólafsson,	  2005).	  

	   Gildi	  eru	  mikilvæg	   fyrir	   starfsemi	   fyrirtækja	  og	  þau	   leiðbeina	  um	  venjur	  og	  

hegðun	  starfsfólks	   til	   að	  markmiðuum	   fyrirtækjanna	  sem	  stjórnendur	  hafa	   sett	  

náist.	  Til	  þess	  að	  stefna	  fyrirtækisins	  sé	  skýr	  þarf	  að	  samræma	  gildin	  við	  stefnuna	  

en	  með	  því	  er	  hægt	  að	  hámarka	  árangur	  fyrirtækisins.	  Það	  getur	  verið	  hættulegt	  

fyrir	  fyrirtækið	  að	  stefnan	  er	  óskýr	  og	  gildin	  ná	  þá	  ekki	  þeim	  tilgangi	  sem	  ætlunin	  

er	  (Davis,	  1984).	  Því	  er	  hægt	  að	  segja	  að	  gildi	  séu	  grunnhugmynd	  að	  því	  hvernig	  

fyrirtækið	  ætlar	  að	  starfa	  eða	  vill	  starfa.	  Hugmyndin	  er	  að	  gildi	  fyrirtækis	  nái	  til	  

allra	   starfsmanna	   og	   ef	   gildin	   ná	   fótfestu	   innan	   fyrirtækisins	   þá	   geta	   þau	   haft	  

jákvæð	  áhirf,	  bæði	  sem	  hvatning	  til	  starfsmanna	  og	  stjórnenda.	  Það	  er	  því	  minni	  

líkur	   á	   því	   að	   óæskilegar	   og	   óvelkomnar	   breytingar	   verði	   innan	   fyrirtæksins	  

(Einar	  Svansson,	  2008).	  	  

	   Gildi	   eru	   nátengd	   helstu	   hugmyndum	   rekstrar	   í	   fyrirtækjum	   og	   veita	  

starfsmönnum	  viðmiðunarreglur	  til	  að	  fylgja	  eftir	  í	  störfum	  sínum.	  Fyrirtæki	  sem	  

starfa	   eftir	   gildum	   sínum	   eru	   að	   ná	   að	   aðgreina	   sig	   frá	   öðrum	   fyrirtækjum	   á	  

markaði.	   Fyrirtækin	   ná	   að	   skapa	   sér	   sjálfsmynd	   og	   menningu	   og	   með	   þessu	  

verða	   gildin	   að	   veruleika	   í	   huga	   starfsfólksins	   en	   ekki	   bara	   hjá	   stjórnendum.	  

Þegar	  allir	  vinna	  saman	  að	  einu	  markmiði	  er	   fyrirtækið	  að	  ná	  að	  því	  markmiði	  

sem	  sett	  er	  fram	  í	  hugmyndafræðinnni	  á	  bak	  við	  gildin.	  Viti	  starfsmennirnir	  fyrir	  

víst	   hvað	   fyrirtækið	   stendur	   fyrir	   og	   hver	   markmið	   þess	   eru	   þá	   eru	  

starfsmennirnir	   líklegri	   til	  þess	  að	   standast	  þá	  kröfu	   sem	  stjórnendur	  hafa	   sett	  

fram	  (Deal,	  T.	  E.	  og	  Kennedy,	  2000).	  

	   Fyrirtæki	  hafa	  gildi	  sem	  eru	  oft	  eru	  stök	  orð	  eins	  og	  Árangur,	  Heiðarleiki	  og	  

Virðing.	  Stök	  orð	  eða	  orðasambönd	  eru	  einföld	  og	  skýr	  og	  auðvelt	  að	  skilja	  en	  á	  

bak	  við	  orðin	  eru	  oftar	  en	  ekki	  miklar	  vangaveltur	  og	  miklar	  skýringar	  sem	  lýsa	  

því	  hverju	   stjórnendur	  vilja	  ná	   fram	   í	   fyrirtæki	   sínu.	  Þetta	   eru	  oft	   orð	   sem	  eru	  

listuð	  upp	  sem	  kostir	  fyrirtækisins	  til	  þess	  að	  styrkja	  starfsfólkið	  og	  leiðbeina	  því	  

að	   réttu	  viðhorfi	   til	   starfsins	   (Collins	  og	  Porras,	   1994).	   Fyrirtæki	   geta	  haft	   eitt,	  

tvö	   eða	   þrjú	   orð	   sem	   gildi	   og	   þessi	   orð	   geta	   sagt	   heilmikið	   um	   það	   sem	  

stjórnendur	  ætlast	  til	  af	  starfsmönnunum	  sínum.	  Stundum	  þarf	  ekkert	  að	  útskýra	  

gildin	   neitt	   nánar	   en	   oft	   er	   þörf	   á	   því,	   slíkar	   upplýsingar	   megi	   finna	   í	  

starfslýsingum	  fyrirtækisins	  (Snjólfur	  Ólafsson,	  2005).	  

Það	  þarf	  að	  vinna	  vel	  eftir	  gildunum,	  það	  er	  ekki	  nóg	  að	  vera	  með	  gildi	   skrifuð	  

niður	  á	  blað.	  Til	  að	  þau	  virki	  vel	  á	  viðskiptavini	  og	  ásýnd	  fyrirtækisins	  og	  ekki	  síst	  

starfsfólkið	  þarf	  að	  fara	  eftir	  þeim	  og	  taka	  þau	  til	  sín.	  Gildi	  þurfa	  að	  vera	  skýr	  og	  

einföld	  til	  að	  auðvelt	  sé	  að	  skilja	  þau	  og	  eins	  að	  vinna	  eftir	  þeim.	  

	   Það	  er	  ekkert	  rétt	  eða	  rang	  við	  það	  hvernig	  fyrirtæki	  skilgreina	  gildi	  en	  þau	  

fyrirtæki	  sem	  hafa	  náð	  árangri	  hafa	  líklega	  valið	  réttu	  kjarnagildin.	  Það	  eru	  engin	  

tvö	  fyrirtæki	  eins	  og	  því	  geta	  gildin	  verið	  ólík	  en	  tilgangurin	  er	  sá	  sami	  það	  er	  að	  

fyrirtækin	   geti	   náð	   góðum	   árangri.	   Það	   sem	   skiptir	   miklu	   máli	   er	   hversu	  

sterklega	   starfsmenn	   og	   stjórnendur	   trúa	   á	   gildi	   fyrirtækisins	   og	   að	   það	   sé	  

starfað	   eftir	   þeim	   í	   fyrirtækinu	   þannig	   að	   það	   skili	   árangri	   í	   starfi	   (Collins	   og	  

Porras,	  2004).	  	  

2.1 Uppruni	  Gilda	  
Í	   bók	   þeirra	   James	   Collins	   og	   Jerry	   Porras	   (1994),	   Built	   to	   Last	   fjalla	   þeir	   um	  

öflugustu	   fyrirtæki	   Bandaríkjanna.	   Þar	   kemur	   fram	   að	   fyrirtækin	   eru	   öll	   með	  

gildi	  sem	  mikilvægan	  þátt	  í	  stefnumótun	  sinni.	  Einnig	  finnast	  tengsl	  milli	  þess	  að	  

fyrirtæki	  með	  skilgreind	  gildi	  eru	  að	  ná	  meiri	  árangri	  en	  þau	  sem	  ekki	  eru	  með	  

skilgreind	   gildi.	   Það	   áhugaverða	   við	   þessi	   fyrirtæki	   sem	   Collins	   og	   Porras	  

rannsökuðu	  er	  að	  þau	  voru	  öll	   stofnuð	   í	   lok	  19.	  aldar,	  því	  má	  segja	  að	  uppruni	  

gilda	  nái	  langt	  aftur.	  

	   Þegar	   fyrirtæki	   setja	   sér	   gildi	   eru	   oft	   notaðar	   tvær	   leiðir	   annars	   vegar	   að	  

miðla	   frá	   toppi	   og	   niður	   eftir	   fyrirtækinu	   (e.	   top-‐down)	   hins	   vegar	   að	   leggja	  

línurnar	  upp	  (e.	  bottom	  up).	  Það	  að	   leggja	   línurnar	  upp	  þá	  eru	  það	  starfsmenn	  

fyrirtækisins	  sem	  fá	  að	  taka	  þátt	  í	  stefnumótunni.	  Með	  því	  að	  leyfa	  starfsmönnum	  

að	  vera	  með	  í	  að	  ákvarða	  gildin	  verða	  starfsmennirnir	  mun	  tengdari	  gildunum	  og	  

eru	   þeir	   þá	   líklegri	   til	   að	   taka	   gildin	   alvarlega	   og	   tileinka	   sér	   þau	   í	   starfi	   sínu	  

(Barnes,	  2004).	  	  

	   Gildi	  á	  Íslandi	  er	  frekar	  ný	  til	  komin	  en	  árið	  2003	  voru	  aðeins	  38%	  íslenskra	  

fyrirtækja	   og	   stofnanna	   með	   skrifleg	   gildi.	   Árið	   2006	   eru	   50%	   íslenskra	  

fyrirtækja	   og	   stofnanna	   með	   skrifleg	   gildi.	   Á	   þessum	   þremur	   árum	   hækkaði	  

hlutfallið	   mikið	   og	   má	   segja	   að	   það	   hafi	   orðið	   vakning	   hjá	   fyrirtækjum	   og	  

stofnunum	  um	  gildi	  og	  noktun	  þeirra.	  Á	  þessum	  árum	  verða	  miklar	  breytingar	  í	  

fyrirtækjamenningu.	   Það	   skiptir	   máli	   að	   fyrirtækið	   sé	  með	   gott	   orðspor	   og	   sé	  

traust,	   viðskiptavinurinn	   fer	   einnig	   að	   skipta	   meira	   máli	   og	   það	   að	   fyrirtækið	  

bjóði	   uppá	   góða	   þjónustu	   og	   að	   samfélagið	   hafi	   gott	   álit	   á	   fyrirtækinu.	   Stærri	  

fyrirtæki	   eru	   oftar	   en	   ekki	   líklegri	   til	   þess	   að	   vera	  með	   skilgreind	   gildi	   (Arney	  

Einarsdóttir,	  Ásta	  Bjarnadóttir	  og	  Finnur	  Oddsson,	  2009).	  

2.2 Myndun	  gilda	  
Hefð	   er	   hjá	   skipulagsheildum	   um	   notkun	   gilda	   og	   viðhorf	   til	   þeirra	   sem	   hafa	  

þróast	  yfir	  mörg	  ár.	  Þegar	  gildi	  eru	  skilgreind	  þarf	  ekkert	  endilega	  vera	  að	  þau	  

séu	  ákveðin	  uppúr	  þurru	  heldur	  geta	  gildin	  komið	   frá	  reynslu	   fyrirtækisins	  um	  

hvað	   virkar	   fyrir	   það	   og	   hvað	   virkar	   ekki.	   Einstaklingar	   innan	  

skipulagsheildarinnar	   geta	   einnig	   haft	   áhrif	   á	   gildin	   (Deal	   og	   Kennedy,	   2000).	  

	   Þegar	   verið	   er	   að	   innleiða	   gildi	   ættu	   stjórnendur	   alltaf	   að	   reyna	   að	   skoða	  

hver	  kjarnagildi	  þeirra	  eru	   í	   stað	  þess	  að	  spyrja	  sig	  hver	  gildin	  ættu	  að	  vera	   til	  

þess	   að	   geta	   formað	   gildin	   betur	   (Collins	   og	   Porras,	   2004).	   Þegar	   stjórnendur	  

skoða	   gildi	   þurfa	   þeir	   að	   komast	   að	   því	   hver	   kjarnagildin	   eru	   og	   hvaða	   gildi	  

skipulagsheildin	  getur	  haldið	   í	  næstu	  árin	  óháð	  því	  hvort	  einhverjar	  breytingar	  

verða	   í	   umhverfinu.	   Þetta	   þurfa	   að	   vera	   gildi	   sem	  munu	   haldast	   og	   ekki	   hafa	  

neikvæð	  áhrif	  á	  fyrirtækið	  þrátt	  fyrir	  breytingar	  í	  umhverfinu.	  Stjórnendur	  geta	  

svo	   alltaf	   reynt	   að	   finna	   út	   hvaða	   gildi	   það	   eru	   sem	   eru	   hætt	   að	   virka	   fyrir	  

starfsemina	   og	   geta	   því	   breytt	   þeim	   eða	   jafnvel	   losað	   sig	   við	   þau	   (Collins	   og	  

Porras,	  2004).	  

	   Til	   að	   finna	  sín	  kjarnagildi	  þá	   skiptir	  mál	  hverja	  þarf	  að	   spyrja.	  Hægt	  er	  að	  

nota	   svokallaðann	   ,,Mars	  hóp”	   (e.	  mars	   group).	  Hópurinn	   sem	  valinn	  er	   í	   þetta	  

verkefni	  á	  að	  ímynda	  sér	  að	  hann	  sé	  staddur	  á	  plánetunni	  Mars.	  Þar	  sem	  einungis	  

fimm	  til	  sjö	  sæti	  eru	  í	  eldflauginni	  þarf	  að	  velja	  þessa	  starfsmenn	  vandlega.	  Þetta	  

þurfa	   að	   vera	   hæfustu	   starfsmennirnir	   sem	   þekkja	   fyrirtækið	   og	   stefnu	   þess.	  

Þetta	   eru	   þeir	   einstaklingar	   sem	   eiga	   að	   finna	   sameiginlega	   kjarnagildi	  

fyrirtækisins	  og	   finna	  þau	  gildi	   sem	  henta	   fyrirtækinu,	   jafnvel	  þó	  að	  breytingar	  

verði	  í	  umhverfi	  þess	  (Collins	  og	  Porras,	  2004).	  

2.3 Tilgangur	  gilda	  
Gildi	  er	  bakgrunnur	  fyrirtækjamenningar	  og	  til	  þess	  að	  fyrirtæki	  nái	  sem	  bestum	  

árangri	   á	   markaðnum.	   Ef	   fyrirtæki	   eru	   með	   skilgreind	   gildi	   er	   verið	   að	   gefa	  

starfsmönnum	   innsýn	   í	   þau	   markmið	   sem	   fyrirtækið	   hefur	   og	   leiðbeiningar	  

hvernig	   fyrirtækið	   vill	   að	   starfsmenn	   vinni	   störfin	   sín	   og	   nái	   þessum	  

markmiðum.	  	  

	   Fyrirtæki	  eru	  oft	  að	  ná	  bestum	  árangri	  þegar	  starfsmennirnir	  ná	  að	  tileinka	  

sér	  gildi	  fyrirtækisins	  í	  daglegum	  störfum.	  Séu	  starfsmennirnir	  vel	  upplýstir	  um	  

gildin	  eru	  meiri	  líkur	  á	  að	  þeir	  standist	  kröfur	  fyrirtækisins	  og	  styðji	  fyrirtækið	  í	  

sinni	  vinnu	  (Deal,	  T.	  E.	  og	  Kennedy,	  2000).	  

	   Í	   bókinni	   Corporate	   Cultures	   er	   tekið	   dæmi	   um	   gildi	   hjá	   einum	   farsælasta	  

bílasölumanni	   í	   heiminum,	   Joe	   Girard.	   Gildin	   hans	   eru	   ,,Að	   þjónusta	  

viðskiptavininn”	  (e.	   customers	  service).	  Hann	   tekur	  á	  móti	  öllum	  kvörtunum	  og	  

vinnur	  úr	  þeim.	  Girard	  gengur	  úr	  skugga	  um	  að	  viðskiptavinurinn	  gangi	  í	  burtu	  

ánægður	  með	   viðskiptin	   sem	   hann	   hefur	   átt	   við	   hann.	   Joe	   Girard	   sendir	   suma	  

mánuði	  um	  13.000	  póstkort	  til	  viðskiptavina	  til	  að	  þakka	  fyrir	  viðskiptin	  á	  árinu.	  

Hann	  selur	  fleiri	  bíla	  en	  nokkur	  annar	  bílasölumaður	  í	  heiminum	  og	  má	  rekja	  það	  

til	  gildanna	  sem	  hann	  starfar	  eftir	  og	  hefur	  tekið	  til	  sín.	  	  

	   Ef	  fyrirtæki	  taka	  Joe	  Girard	  til	  fyrirmyndar	  eru	  þau	  vænlegust	  til	  að	  ná	  topp	  

árangri	  en	  til	  þess	  þarf	  einnig	  að	  fá	  alla	  starfsmennina	  með	  í	  lið.	  

2.4 Mismunandi	  gildi	  	  
Stjórnendur	  eiga	  það	   til	   að	   rugla	  kjarnagildum	  saman	  við	   annarskonar	  gildi	   og	  

þess	  vegna	  er	  mikilvægt	  að	  fyrirtæki	  séu	  með	  skilgreind	  gildi.	  Það	  er	  gert	  til	  þess	  

að	  starfsfólk	  hafi	  betri	  skilning	  á	  því	  sem	  stjórnendur	  eru	  að	  beina	  augum	  að.	  	  

	   Lencioni	   (2002)	   skiptir	   gildum	   í	   fjóra	   flokka,	   þau	   eru	   kjarnagildi	   (e.	   core	  

values),	  hversdagsgildi	  (e.	  permission-‐to-‐play	  values),	  vonargildi	  (e.	  aspirational	  

values)	  og	  tilviljunargildi	  (e.	  accidental	  values).	  

	   Kjarnagildi	   eru	   grunvallarreglur	   skipulagsheildar	   sem	   þarf	   ekki	   neina	  

utanaðkomandi	   réttlætingu.	   Þetta	   eru	   þau	   gildi	   sem	   breytast	   ekkert	   í	   gegnum	  

tíðina	   hjá	   fyrirtækjum,	   þrátt	   fyrir	   að	   það	   gæti	   verið	   fjárhagslega	   hagstætt	   að	  

breyta	  þeim	  eða	  losa	  sig	  við	  þau.	  Hversdagsgildi	  eru	  gildi	  sem	  eru	  frekar	  svipuð	  á	  

milli	  fyrirtækja,	  þetta	  eru	  gildin	  sem	  endurspegla	  lágmarks	  hegðunarstaðla	  sem	  

starfsmenn	  þurfa	  að	  fara	  eftir	  dags	  daglega	  í	  starfi	  sínu.	  Dæmi	  er	  um	  að	  fyrirtæki	  

skoði	  vel	  þá	  einstaklinga	  sem	  þeir	  ráða	  til	  sín	  í	  störf	  og	  passi	  sig	  að	  ráða	  ekki	  til	  

sín	  einstaklinga	  sem	  segja	  ekki	  satt	  á	  ferilskrá	  sinni.	  Þessi	  gildi	  eru	  mjög	  algeng	  í	  

fyrirtækjum.	  Vonargildi,	  þau	  gildi	  sem	  eru	  ekki	  til	  staðar	  í	  skipulagsheildinni	  en	  

mögulega	  verða	  tekin	  upp	  í	  framtíðinni.	  Þegar	  vonargildi	  eru	  valin	  þarf	  að	  passa	  

uppá	  að	  þau	  stangist	  ekki	  á	  við	  kjarnagildi	  skipulagsheildarinnar.	  

Tilviljunargildi	  eru	  gildi	  sem	  taka	  sér	  bólfestu	  án	  þess	  að	  þau	  hafa	  nokkuð	  verið	  

rædd.	   Þetta	   eru	   oft	   gildi	   sem	   endurspegla	   starfsmenn,	   persónuleika	   þeirra	   og	  

áhugamál	  (Lencioni,	  2002).	  

2.5 Gildi	  og	  kenningar	  
Margar	  kenningar	  hafa	  verið	  lagðar	  fram	  um	  gildi.	  Kabanoff	  lagði	  fram	  kenningu	  

um	   tvær	   megin	   tegundir	   gilda.	   Hann	   segir	   að	   þessar	   tvær	   tegundir	   gilda	   sem	  

skipulagsheildir	   reyna	   að	   sameina	   eru	   afkastamiðuð	   gildi	   (e.	   equity-‐oriented	  

values)	   og	   jafnræðismiðuð	   gildi	   (e.	   equality-‐oriented	   values).	   Þessar	   tvær	  

tegundir	  hafa	  svo	  nokkra	  undirflokka.	  Í	  afkastamiðuðum	  gildum	  er	  lögð	  áhersla	  á	  

að	   fyrirtæki	   auki	   afkastagetu	   og	   efnahag	   skipulagsheildarinnar	   og	   eru	  

undirflokkarnir	   umbun	   (e.	   reward),	   yfirvald	   (e.	   authority)	   og	   frammistaða	   (e.	  

performance).	   Í	   jafnræðismiðaða	   flokknum	   er	   lögð	   áhersla	   á	   samheldni	   í	  

samskiptum	   og	   samstöðu	   skipulagsheildar,	   undirflokkar	   hans	   eru	   gildin	  

hópvinna	   (e.	   teamwork),	   leiðtogahæfni	   (e.	   leadership),	   tengsl	   (e.	   affiliation),	  

skuldbinding	  (e.	  commitment),	  þátttaka	  (e.	  participation)	  og	  svo	  eðlilegt	  ástand	  

(e.	  normantive).	  	  

2.6 Hættur	  sem	  tengjast	  gildum	  
Eins	  og	  með	  allt	  þá	   fylgja	  ýmsar	  hættur	   í	  umhverfi	   fyrirtækja	  og	  þá	  sérstaklega	  

fyrir	   fyrirtæki	  með	   sterk	   gildi.	   Gildi	   fyrirtækja	   geta	   verið	   leiðin	   til	   árangus	   en	  

einnig	  til	  falls.	  Umhverfið	  er	  sífellt	  að	  breytast	  og	  stjórnendur	  fyrirtækja	  þurfa	  að	  

geta	  greint	  umhverfið	  og	  gripið	  í	  taumana	  gerist	  þess	  þörf.	  

	   Það	   getur	   skapast	   viss	   hætta	   þegar	   umhverfið	   breytist	   ef	   fyrirtæki	   halda	  

áfram	  að	  starfa	  eftir	  gömlum	  gildunum	  sínum,	  gæti	  það	  leitt	  til	  þess	  að	  gildin	  skili	  

ekki	  ávinningi.	  Fyrirtæki	  geta	  séð	  þessa	  breytingu	  til	  dæmis	  ef	  þau	  eru	  að	  missa	  

hlutdeild	   á	   markaðnum	   eins	   og	   til	   dæmis	   vegna	   nýrrar	   tækni	   eða	   aukinnar	  

samkeppni	  á	  markaði.	  Þessir	  hlutir	  geta	  haft	  alvarlegar	  afleiðingar	  ef	  stjórnendur	  

eru	  ekki	  á	  varðbergi	  gangvart	  umhverfinu.	  Stjórnendur	  þurfa	  að	  huga	  að	  því	  að	  

gildin	  skili	  fyrirtækinu	  langtíma	  ávinningi.	  	  

	   Breytist	   umhverfið	   þannig	   að	   fyrirtækið	   fer	   að	   missa	   hlutdeild	   á	   markaði	  

getur	  það	  haft	  slæmar	  afleiðingar	  fyrir	  það.	  Fyrirtækið	  þarf	  ef	  til	  vill	  að	  innleiða	  

ný	  gildi	   og	   ef	  það	  gerir	  það	  ekki	   getur	  þetta	  þýtt	   að	   fyrirtækinu	  hrakar	  og	  það	  

þrífst	  ekki	  í	  því	  umhverfi	  sem	  það	  er	  statt	  á	  þeim	  tíma.	  	  

	   Það	   er	   ekki	   auðvelt	   fyrir	   stjórnendur	   að	   innleiða	   ný	   gildi	   eða	   breyta	   þeim,	  

með	  nýjum	  gildum	  kemur	  ný	  stefna,	  nýjar	  verkreglur	  og	  svo	  framvegis.	  Ný	  gildi	  

þurfa	  að	  vera	  skýr	  frá	  upphafi	  til	  enda	  til	  þess	  að	  innleiðing	  á	  nýjum	  gildum	  nái	  

að	  njóta	  sín	  sem	  best	  innan	  fyrirtækisins	  (Deal,	  T.	  E.	  og	  Kennedy,	  2000).	  	  

3 Fyrirtækin	  

3.1 Nói	  Síríus	  
Það	  var	  árið	  1920	  sem	  Gísli	  Guðmundsson,	  Loftur	  Guðmundsson,	  Eiríkur	  Bech,	  

Hallur	   Þorleifsson	   og	   Þorgils	   Ingvarsson	   stofnuðu	   fyrirtækið	   sem	   hét	  

Brjóstsykursgerðin	  Nói.	  Fjórum	  árum	  eftir	  stofnun	  gékk	  H.	  Benediktsson	  og	  Co.	  í	  

félag	   við	   eigendur	   og	   árið	   1927	   var	   fyrirtækinu	   breytt	   í	   hlutafélag.	   Þorgils	   var	  

fyrsti	  framkvæmdarstjóri	  fyrirtækisins.	  	  

	   Í	  fyrstu	  var	  framleiðslan	  brjóstsykur	  og	  karamellur	  og	  var	  starfsemin	  til	  húsa	  

í	  kjallaraherbergi	  að	  Óðinsgötu	  17	  í	  Reykjavík.	  Fyrirtækið	  flutti	  nokkuð	  oft	  á	  milli	  

húsa	  á	   fyrstu	  árunum	  en	  það	  var	  ekki	   fyrr	  enn	  árið	  1933	  sem	   fyrirtækið	  hefur	  

starfsemi	  í	  eigin	  húsnæði	  sem	  var	  á	  Barnósstíg	  2	  í	  Reykjavík.	  Sama	  ár	  keypti	  Nói	  

hf.	  súkkulaðiverksmiðju	  frá	  Danmörku	  sem	  bar	  nafnið	  Síríus.	  Þessi	  tvö	  fyrirtæki	  

voru	   rekin	   af	   sömu	   aðilum	   og	   undir	   sama	   þaki	   en	   voru	   samt	   tvær	   sjálfstæðar	  

rekstareiningar.	  	  

	   Eiríkur	   Bech	   var	   fyrsti	   starfsmaður	   Nóa	   en	   hann	   hafði	   lagt	   stund	   á	   nám	   í	  

sælgætisgerð	   í	  Danmörku,	  hann	  varð	   síðar	   framkvæmdarstjóri	   fyrirtækisins	  og	  

starfaði	  sem	  slíkur	   frá	  1924	  til	  1954.	  Það	  var	  efnaverkfræðingurinn	  Hallgrímur	  

Björnsson	   sem	   var	   ráðinn	   í	   framkvæmdarstjórastarfið	   eftir	   að	   Eiríkur	   lét	   af	  

störfum.	  Það	  vill	  svo	  skemmtilega	  til	  að	  fyrirtækið	  hefur	  einungis	  verið	  með	  fjóra	  

framkvæmdastjóra	  frá	  stofnun	  eða	  í	  95	  ár.	  Sá	  þriðji	  í	  röð	  framkvæmdastjóra	  var	  

Kristinn	  Björnsson	   frá	  1981	   til	  1990.	  Framkvæmdarstjóri	  Nóa	  Síríusar	   í	  dag	  er	  

Finnur	  Geirsson	  og	  hefur	  hann	  gengt	  því	  starfi	  frá	  1990.	  

	   Árið	  1977	  var	  húsnæðið	  við	  Barónsstíg	  orðið	  of	   lítið	   til	  að	  geta	  hýst	  alla	  þá	  

starfsemi	  sem	  fyrirtækið	  var	  með.	  Söludeildin	  og	  lager	  fyrirtækisins	  var	  þá	  flutt	  í	  

leiguhúsnæði	  að	  Suðurlandsbraut	  4.	  Það	  sama	  ár	  sameinaðist	  Nói	  hf.	  og	  Síríus	  hf.	  

og	  fékk	  fyrirtækið	  heitið	  Nói	  Síríus	  hf.	  	  

	   Fyrirtækið	   flutti	   að	   lokum	   alla	   sína	   starfsemi	   árið	   1993	   í	   6.000	   fermetra	  

húsnæði	   við	   Hestháls	   2-‐4	   þar	   sem	   fyrirtækið	   er	   enn	   í	   dag.	   Á	   sama	   tíma	  

sameinaðist	  innflutningsstarfsemi	  H.	  Benediktsonar	  Nóa	  Síríusi	  en	  það	  fyrirtæki	  

var	  með	  innflutning	  á	  Kellog’s	  morgunkorni.	  

	   Áfram	   hélt	   fyrirtækið	   að	   stækka	   og	   árið	   1995	   keypti	   Nói	   Síríus	  

sælgætisfyrirtækið	   Opal.	   Opal	   framleiddi	   töflur,	   brjóstsykur,	   karamellur,	   hlaup	  

og	  ýmsar	  súkkulaðivörur.	  Þessar	  vörur	  eru	  í	  dag	  hluti	  af	  vöruúrvali	  Nóa	  Síríusar.	  

Við	   kaup	   á	   fyrirtækinu	   Opal	   var	   hluti	   af	   starfseminni	   fluttur	   í	   1.500	   fermetra	  

húsnæði	  á	  Akureyri	  en	   fjórum	  árum	  síðar	  var	   framleiðslustarfsemi	  hætt	  þar	  og	  

hún	   flutt	   í	   húsnæði	   Nóa	   Síríusar	   við	   Hestháls.	   Nói	   Síríus	   hefur	   keypt	   fjölda	  

fyrirtækja	  í	  gegnum	  árin	  og	  selt	  svo	  á	  einhverjum	  tímapunkti.	  Nói	  Síríus	  einbeitir	  

sér	   frekar	   í	   dag	   að	   útflutningi	   á	   sinni	   eigin	   framleiðslu.	   Helstu	   erlendu	  

markaðarnir	  sem	  Nói	  Síríus	  er	  að	  herja	  á	  eru	  Rússland,	  Færeyjar,	  Bandaríkin	  og	  

Danmörk.	  Fyrirtækið	  er	  sífellt	  að	  reyna	  að	  auka	  útfluting	  sinn.	  

	   Hjá	   fyrirtækinu	  starfa	  um	  150	  manns	  og	   framleiðir	   fyrirtækið	  mjög	  margar	  

sælgætistegundir.	   Fyrirtækið	   framleiðir	   meðal	   annars	   súkkulaði	   af	   ýmsu	   tagi,	  

töflur	  undir	  heitinu	  Opal	  og	  Tópas,	  konfekt,	  páskaegg,	  pokavörur	  sem	  innihalda	  

karamellur,	  brjóstsykur,	  rúsínur,	  hlaup	  að	  ógleymdum	  lakkrís.	  Nói	  Síríus	  er	  sífellt	  

að	  auka	  vöruúrvalið	  og	  breyta	  umbúðum.	  Markaðsaðgerðir	  eru	  í	  sífelldri	  þróun	  

og	  breytast	  í	  takt	  við	  þær	  breytingar	  sem	  eiga	  sér	  stað	  á	  markaðnum.	  Nói	  Síríus	  

flytur	   einnig	   inn	   vörur	   eins	   og	   Kellog’s	   morgunkorn	   og	   sælgæti	   frá	   erlendum	  

fyrirtækjum.	  Nói	  Síríus	  byggir	  á	  traustum	  grunni	  og	  hefur	  fyrirtækið	  verið	  í	  eigu	  

sömu	  fjölskyldu	  mest	  alla	  sína	  tíð,	  um	  80%	  hlutafjár	  Nóa	  Síríus	  er	  í	  eigu	  þriggja	  

eignarhaldsfélaga	  sem	  eru	  tengd	  fjölskylduböndum	  (Nóí	  Síríus,	  2015).	  	  

3.2 Gildi	  Nóa	  Síríusar	  
Gildi	   Nóa	   Síríusar	   voru	   sett	   fram	   sem	   Á-‐in	   þrjú,	   Ábyrgð,	   Ánægja	   og	   Árangur.	  

Vinnan	  við	  að	  koma	  Á-‐unum	  á	  fór	  fram	  fyrir	  tveimur	  til	  þremur	  árum.	  Þessi	  þrjú	  

orð	  eru	  ekki	  kölluð	  gildi	  heldur	   leiðarljós	  hjá	  Nóa	  Síríusi.	  Hér	  að	  neðan	  verður	  

farið	  nánar	  í	  hvert	  leiðarljós.	  

Ábyrgð:	  Snýr	  fyrst	  og	  fremst	  að	  þjónustu	  og	  samskiptum	  út	  á	  við.	  Fyrirtækið	  vill	  

ábyrgð	  gagnvart	  umhverfinu	  og	  sýna	  fram	  á	  samfélagslega	  ábyrgð.	  Haustið	  2014	  

fór	   fyrirtækið	   að	   kaupa	   súkkulaði	   af	   birgja	   sem	   stuðlar	   af	   bættum	   kjörum	   hjá	  

kakóbændum	  (Finnur	  Geirsson,	  munnleg	  heimild,	  19.	  mars	  2015).	  

Ánægja:	  Mikið	  er	  lagt	  upp	  úr	  ánægju,	  að	  allir	  sem	  eiga	  tengsl	  við	  fyrirtækið	  njóti	  

ánægju.	  Að	  upplifun	  viðskiptavina	  af	  vörum	  og	  þjónustu	  sé	  ánægjuleg	  og	  eins	  að	  

starfsfólk	  sé	  ánægt	  í	  starfi	  (Finnur	  Geirsson,	  munnleg	  heimild,	  19.	  mars	  2015).	  

Árangur:	   Tengist	   starfsmannaháttum	   fyrirtækisins.	   Að	   starfsfólk	   sé	   með	   þá	  

þekkingu	   og	   færni	   sem	   skilar	   fyrirtækinu	   árangri.	  Með	   því	   að	   fyrirtækið	   skilar	  

hagnaði	  er	  það	  mælikvarði	  á	  að	  starfsfólk	  Nóa	  Síríusar	  sé	  að	  skila	  árangri	  (Finnur	  

Geirsson,	  munnleg	  heimild,	  19.	  mars	  2015).	  

3.3 Hagar	  hf.	  
Hagar	  er	  verslunarfyrirtæki	  sem	  rekur	  56	  verslanir	  innan	  sex	  smásölufyrirtækja	  

og	  fjögur	  vöruhús	  en	  öll	  fyrirtækin	  eru	  rekin	  sem	  sjálfstæðar	  einingar.	  Fyrirtækin	  

hafa	  því	  ólík	  rekstarform	  og	  menningu.	  Starfssemi	  Haga	  er	  að	  mestu	  leiti	  á	  sviði	  

matvara	   en	   Hagar	   eiga	   tvær	   af	   stærstu	   verslunarkeðjum	   Íslands;	   Hagkaup	   og	  

Bónus.	   Einnig	   reka	   Hagar	   fjölmargar	   sérvöruverslanir	   með	   þekktum	  

tískuvörumerkjum.	   Fyrirtækin	   sem	   Hagar	   reka	   eru	   meðal	   annars	   Bananar,	  

Aðföng,	   Ferskar	   kjötvörur,	   Hýsing,	   Zara,	   Útilíf,	   Debenhams,	   Topshop,	   Evans,	  

Karen	  Millen,	  Warehouse	  og	  Dorothy	  Perkins.	  

	   Meginhlutverk	  Haga	  er	  að	  veita	  þeim	  fyrirtækjum	  sem	  eru	  undir	  þeirra	  hatti	  

aðhald	  og	  að	  finna	  sameiginlega	  fleti	  sem	  geta	  leitt	  til	  hagræðingar	  í	  útgjöldum	  og	  

einnig	   aukið	   tekjumöguleika	   fyrirtækjanna.	   Hlutverk	   þeirra	   er	   einnig	   að	   skapa	  

virði	   fyrir	   hluthafa	   fyrirtækisins	  með	   það	   að	   leiðarljósi	   að	   það	   skili	   arðsömum	  

rekstri.	  

	   Öll	   fyrirtæki	   Haga	   hafa	   sömu	   megin	   gildi,	   í	   þeim	   er	   falið	   að	   þjónusta	  

viðskiptavini,	  að	  starfsmönnum	  vegni	  vel	  í	  starfi	  og	  beri	  ábyrgð	  á	  störfum	  sínum.	  

Markmið	   Haga	   er	   að	   vera	   fyrsti	   valkostur	   neytenda,	   góður	   samfélagsþegn,	  

eftirsóttur	   vinnustaður	   og	   að	   einstaklingar	   geta	   kosið	   fyrirtækið	   sem	   öruggan	  

fjárfestingakost	  (Hagar,	  2015).	  

3.4 Gildi	  Haga	  
Gildi	   Haga	   eru;	   Ábrygð,	   Við	   erum	   dugleg,	   Heiðarleiki,	   Hreinskilni,	   Ekkert	   bruðl,	  

Enginn	   leikmaður	  er	  mikilvægari	  en	   liðið	  og	  Gerum	  betur	   í	  dag	  en	   í	  gær.	   Hér	   að	  

neðan	  verður	  farið	  yfir	  markmið	  gildanna.	  

Ábyrgð:	   Snýr	   að	   því	   að	   starfsfólkið	   sýni	   ábyrgð	   í	   störfum	   sínum,	   með	   hvaða	  

hugafari	  það	  gengur	  til	  verka	  og	  að	  það	  nái	  árangri	  (Guðrún	  Eva	  Gunnarsdóttir,	  

munnleg	  heimild,	  19.	  mars	  2015).	  

Við	   erum	   dugleg:	   Þau	   sýna	   dugnað	   í	   vinnu	   með	   því	   eru	   þau	   að	   bæta	   hag	  	  

viðskiptavina	  sinna	  (Hagar,	  2015).	  

Heiðarleiki:	   Leggja	   uppúr	   því	   að	   koma	   heiðarlega	   fram	   í	   samskiptum	   við	  

samstarfsfólk	  og	  viðskiptavini.	  Starfsmennirnir	  vilja	  gera	  hlutina	  rétt	  og	  bregðast	  

ekki	  trausti	  (Hagar,	  2015).	  

Hreinskilni:	   Að	   koma	   hreint	   fram	   og	   liggja	   ekki	   á	   skoðunum	   sínum	   (Hagar,	  

2015).	  

Ekkert	  bruðl:	  Snýr	  að	  því	  að	  vera	  ekki	  að	  eyða	  í	  óþarfa,	  passa	  uppá	  hlutina	  og	  

reyna	   að	   samnýta	   þá	   hluti	   sem	   hægt	   er,	   einnig	   að	   bera	   virðingu	   fyrir	   þeim	  

verðmætum	   sem	   starfsfólkinu	   er	   treyst	   fyrir	   (Guðrún	   Eva	   Gunnarsdóttir,	  

munnleg	  heimild,	  19.	  mars	  2015).	  

Enginn	   leikmaður	   er	   mikilvægari	   en	   liðið:	   Leggja	   mikið	   uppúr	   samvinnu	  

vegna	   þess	   að	   samvinnan	   er	   að	   skila	   fyrirtækinu	   betri	   heildarárangri	   (Hagar,	  

2015).	  

Gerum	  betur	  í	  dag	  en	  í	  gær:	  Þetta	  er	  yfirlýst	  markmið	  hjá	  Högum,	  á	  morgnana	  

eru	  engir	  viðskiptavinir.	  Þannig	  að	  markmiðið	  er	  að	  vinna	  sér	  inn	  viðskiptavini	  á	  

hverjum	  degi.	  Hagar	  þarf	  alltaf	  að	  gera	  betur	  og	  setja	  markið	  hærra	  (Guðrún	  Eva	  

Gunnarsdóttir,	  munnleg	  heimild,	  19.	  mars	  2015).	  

3.5 Íslandsbanki	  
Íslandsbanki	  er	  leiðandi	  fyrirtæki	  á	  fjármálamarkaði	  Íslands.	  Íslandsbanki	  á	  yfir	  

900	   milljarðir	   í	   eignum	   og	   er	   með	   25%	   til	   50%	   markaðshlutdeild	   á	   ýmsum	  

mörkuðum.	  Íslandsbanki	  hefur	  þjónustað	  fólkið	  í	  landinu	  í	  140	  ár,	  hann	  á	  djúpar	  

rætur	  í	  íslenskri	  atvinnusögu.	  

	   Það	  var	  árið	  2008	  sem	  Íslandsbanki	  varð	  til	  eins	  og	  hann	  er	  í	  dag	  eða	  eftir	  fall	  

íslenska	   fjármálakerfisins.	   Eftir	   hrunið	   fór	   fram	  mikil	   vinna	   við	   það	   að	   styrkja	  

innri	  stoðir	  bankans	  og	  byggja	  upp.	  Árið	  2011	  breyttist	  áherslan	  aðeins	  og	  nú	  er	  

verið	   að	   einblína	   á	   að	   byggja	   upp	   ytri	   vöxt	   og	   samþættingu	   í	   sameiningu	   við	  

bankann	  Byr	  og	  Kreditkort.	  

	   Árið	   1875	   var	   fyrsti	   Sparisjóðurinn	   stofnaður	   og	   var	   starfræktur	   fram	   til	  

ársins	  2011	  þegar	  Byr	  Sparisjóðirnir	   sameinuðust	   Íslandsbanka.	  Árið	  1904	  var	  

gamli	   Íslandsbanki	   opnaður,	   hann	   var	   fyrsti	   hlutafélagsbanki	   Íslands	   og	   lagði	  

hann	   grunninn	   að	   eflingu	   sjávarútvegs.	   Gamli	   Íslandsbanki	   var	   ekki	   lengi	   á	  

markaðnum	  en	  í	  kringum	  1930	  var	  Útvegsbanki	  Íslands	  hf.	  stofnaður	  og	  yfirtók	  

allar	   eignir	   og	   skuldir	   gamla	   Íslandsbanka.	   Við	   sameiningu	   Útvegsbankans,	  

Iðnaðarbanka,	   Verzlunarbanka	   og	   Alþýðubankans	   árið	   1990	   varð	   Íslandsbanki	  

til	  aftur.	  Við	  þennan	  samruna	  urðu	  tímamót	   í	   íslensku	  fjármálalífi.	   Íslandsbanki	  

sameinaðist	   Fjárfestingabanka	   atvinnulífsins	   árið	   2000	   og	   þá	   varð	   til	   eitt	  

öflugasta	   fjármálafyrirtæki	   á	   íslenskum	   fjármálamarkaði	   sem	   var	   leiðandi	   afl	   í	  

viðskiptalífinu.	   Árið	   2001	   keypti	   Íslandsbanki	   Sjóvá-‐Almennar	   tryggingar.	  

Íslandsbanki	   fór	   á	   erlendann	   markað	   árið	   2004	   með	   því	   að	   fjárfesta	   í	  

Kreditbanken	   í	  Noregi.	  Þessi	   starfsemi	  óx	   jafnt	  og	  þétt	  næstu	  árin	   í	  Noregi	  og	   í	  

Svíþjóð.	  Þeir	  opnuðu	  einnig	  útibú	  í	  Danmörku	  og	  Bretlandi	  sé	  eitthvað	  nefnt.	  

	   Það	  var	  árið	  2006	  sem	  Íslandsbanki	  tók	  upp	  nýtt	  nafn;	  Glitnir	  og	  var	  sá	  banki	  

með	  starfsemi	  á	  mörgum	  stöðum	  í	  heiminum	  eins	  og	  til	  dæmis	  Lúxemborg,	  Kína,	  

á	  Norðurlöndunum,	  Bretlandi	  og	  Bandaríkjunum.	  Bankinn	  óx	  ört	  á	  þessum	  tíma	  

líkt	  og	  íslenska	  bankakerfið.	  Þetta	  sama	  ár	  seldi	  Glitnir	  Sjóvá	  Almennar.	  

	   Við	   hrunið	   í	   október	   2008	   varð	   nýr	   Glitnir	   banki	   stofnaður	   og	   öll	   innlend	  

starfsemi	   flutt	   í	   nýja	  Glitni	   og	  varð	  eign	   íslenska	   ríkisins.	  Það	  er	   svo	  árið	  2009	  

sem	   nýji	   Glitnir	   hverfur	   og	   verður	   að	   Íslandsbanka	   aftur.	   Þeir	   fara	   að	   bjóða	  

Íslendingum	   lausnir,	   bæði	   einstaklingum	   og	   fyrirtækjum	   vegna	   þess	  

fjárhagsvanda	   sem	   ríkti	   á	   þessum	   tíma.	   Íslandsbanki	   var	   einnig	   fyrsti	   íslenski	  

bankinn	  sem	  náði	  að	  ljúka	  samingum	  við	  körfuhafa	  sína	  og	  var	  það	  gert	  á	  eins	  árs	  

afmæli	   nýja	   bankans.	   Íslandsbanki	   keypti	   Kreditkort	   og	   Byr	   árið	   2011.	  

Íslandsbanki	   hefur	   hlotið	   verðlaun	   sem	   besti	   bankinn	   á	   Íslandi	   og	   besti	  

fjárfestingabankinn	  af	  tímaritum.	  Að	  auki	  er	  Íslandsbanki	  efstur	  íslenskra	  banka	  í	  

Íslensku	  Ánægjuvoginni	  (Íslandsbanki,	  2015).	  

3.6 Gildi	  Íslandsbanka	  
Gildin	  hjá	  Íslandsbanka	  móta	  þá	  hegðun	  og	  hugafar	  sem	  stjórnendur	  æltast	  til	  af	  

starfsmönnum.	   Árið	   2009	   voru	   gildi	   Íslandsbanka	   mótuð	   í	   sameiningu	   með	  

starfsmönnum	  fyrirtæksins	  en	  það	  var	  gert	  á	  fyrsta	  stefnufundi	  bankans.	  Gildin	  

þeirra	  eru	  Fagleg,	  Jákvæð	  og	  Framsýn	  (Íslandsbanki,	  2015).	  

3.7 Ölgerðin	  
Ölgerðin	  er	  eitt	  af	  stærstu	  og	  elstu	  fyrirtækjum	  á	  Íslandi.	  Ölgerðin	  var	  stofnuð	  17.	  

apríl	  1913	  og	  er	  því	  búin	  að	  ná	  100	  ára	  starfsafmæli.	  Fyrirtækið	  var	  stofnað	  af	  

Tómasi	  Tómassyni	  sem	  starfaði	  hjá	  fyrirtækinu	  þar	  til	  hann	  lést	  í	  október	  1978.	  

Hann	  var	  eigandi	  Ölgerðarinnar	  allt	  til	  ársins	  1932	  og	  eftir	  það	  var	  hann	  stærsti	  

hluthafinn	  og	  stjórnarformaður	  fyrirtækisins.	  

	   Starfsemi	   Ölgerðarinnar	   fór	   fram	   í	   tveimur	   herbergjum	   í	   kjallara	  

Þórsharmashússins	   fyrsta	   árið	   en	   það	   var	   við	   Templarasund	   í	   Reykjavík.	  

Fyrirtækið	  flutti	  síðan	  á	  Tryggvagötuna	  í	  Reykjavík	  í	  Thomsenshúsið	  og	  við	  það	  

stækkaði	  húsnæðiskosturinn	  til	  muna.	  Tómas	  keypti	  hús	  við	  Njálsgötu	  árið	  1917	  

og	   næstu	   ár	   eftir	   keypti	   hann	   nærliggjandi	   hús	   og	   lóðir	   við	   Frakkastíg	   og	  

Grettisgötu	   og	   reisti	   þar	   fullkomna	   ölgerð.	   Þar	   voru	   svo	   tekin	   í	   noktun	   bæði	  

ölsuðuhús	  og	  glerkjallari	  á	  árunum	  1924	  til	  1928.	  

	   Fyrsta	   vara	   sem	   Ölgerðin	   framleiddi	   var	   Egils	   Maltextrakt	   sem	   margir	  

Íslendingar	  þekkja	  sem	  malt	   í	  dag	  og	  er	  nær	  ómissandi	  ásamt	  Egils	  Appelsíni	  á	  

hátíðardögum.	   Ölgerðin	   fór	   að	   framleiða	   Egils	   Appelsín	   á	   sjötta	   áratugnum.	  

Aðeins	   fjórum	   árum	   eftir	   stofnun	   Ölgerðarinnar	   fór	   hún	   að	   framleiða	   Egils	  

Pilsner	  og	  eftir	  það	  ýmsa	  saftdrykki.	  Framleiðslu	  á	  áfengum	  bjór	  má	  rekja	  aftur	  

til	  stríðsáranna	  og	  þrátt	  fyrir	  að	  bannað	  væri	  selja	  og	  framleiða	  bjór	  á	  Íslandi	  þá	  

fengu	  breskir	  hermenn	  og	  síðar	  bandarískir	  að	  njóta	  hans.	  

	   Þegar	   að	   Ölgerðin	   keypti	   gosdrykkjuverksmiðjurnar	   Síríus	   og	   Kaldá	   hófst	  

framleiðsla	   á	   gosdrykkjum	   en	   það	   var	   árið	   1930.	   Tveimur	   árum	   áður	   eða	   árið	  

1928	   var	   fyrirtækið	   gert	   að	   hlutafélagi	   og	   var	   sameinað	   Ölgerðinni	   Þór	   hf.	  	  

Ölgerðin	  Þór	  hf.	  var	  þá	  búinn	  að	  vera	  starfrækt	   í	   tvö	  ár	  og	  átti	  ölgerðarhús	  við	  

Rauðarárstíg	  en	  við	  sameiningu	  var	  sá	  rekstur	  lagður	  niður.	  

	   Eftir	  dánardag	  Tómasar	  árið	  1978	  tóku	  synir	  hans;	  Jóhannes	  og	  Tómas	  Agnar	  

við	  Ölgerðinni.	  Þeir	  ráku	  Ölgerðina	  í	  tæpan	  aldarfjórðung	  en	  ákváðu	  árið	  2000	  að	  

selja	  hlut	  fjölskyldunnar.	  Samið	  var	  við	  Íslandsbanka-‐FBA	  sem	  hét	  Glitnir	  á	  þeim	  

tíma	   og	   fjárfestingafélagið	   Gildingu.	   Árið	   2002	   urðu	   eigendaskipti	   þegar	   Lind	  

ehf.,	   sem	   er	   dótturfélag	   Danóls	   ehf.	   keyptu	   Ölgerðina.	   Í	   byrjun	   árs	   2002	   var	  

rekstur	  Lindar	  sameinaður	  við	  Ölgerðina	  og	  við	  það	  jókst	  vöruúrval	  Ölgerðinnar	  

til	  muna.	  Það	  var	  svo	  árið	  2007	  sem	  Októ	  Einarsson	  og	  Andri	  Þór	  Guðmundsson	  

keyptu	   Ölgerðinna	   ásamt	   Kaupþingi	   en	   Kaupþing	   seldi	   síðan	   sinn	   hlut	   til	  

nokkurra	  stjórnenda	  Ölgerðarinnar	  (Ölgerðin,	  2015).	  

3.8 Heildsalan	  Danól	  
Stofnandi	   Danóls	   var	   Daníel	   Ólafsson.	   Hann	   stofnaði	   heildsöluna	   árið	   1932	   og	  

rak	  Danól	  allt	  þar	   til	  hann	   lést	  árið	  1948.	  Á	  þessum	  árum	  störfuðu	  aðeins	  tveir	  

starfsmenn	  hjá	   fyrirtækinu.	   Í	   janúar	  1964	  keyptu	  tvenn	  hjón	  reksturinn	  annars	  

vegar	  þau	  Kristinn	  Friðriksson	  og	  Anna	  Einarsdóttir	  og	  hins	  vegar	  Einar	  Friðrik	  

Kristinsson	  og	  Ólöf	  Októsdóttir.	  Árið	  1984	  keypti	  Einar	  og	  Ólöf	  hlut	  Kristins	  og	  

Önnu.	   Þau	   keyptu	   fleiri	   fyrirtæki	   sem	   voru	   í	   innflutningsgeiranum	   eins	   og	   til	  

dæmis	  heildverslunina	  Lind	  sem	  gerð	  var	  að	  dóttufélagi	  Danóls	  og	  seinna	  keypti	  

Lind	   Ölgerðina.	   Þannig	   mynduðust	   þessi	   tengsl	   milli	   Danóls	   og	   Ölgerðarinnar	  

(Ölgerðin,	  2015).	  

3.9 Ölgerðin	  og	  Danól	  sameinast	  
Danól	  og	  Ölgerðin	  sameinuðust	  árið	  2008	  og	  við	  sameiningu	  varð	  til	  eitt	  stærsta	  

fyrirtæki	   Íslands	   á	   því	   sviði	   sem	   þeir	   starfa	   á	   og	   er	   samanlagður	   starfsaldur	  

fyrirtækjanna	  170	  ár.	  Bæði	   fyrirtækin	  hafa	  alla	  tíð	  verið	  staðsett	   í	  Reykjavík	  en	  

það	   var	   ekki	   fyrr	   en	   árið	   2009	   sem	   fyrirtækin	   komust	   undir	   sama	   þak	   að	  

Grjóthálsi	  (Ölgerðin,	  2015).	  

3.10 	  Gildi	  Ölgerðinnar	  
Gildi	   Ölgerðarinnar	   hafa	   skammstöfunina	   Já.hf	   sem	   stendur	   fyrir	   jákvæðni,	  

áreiðanaleiki,	   hagkvæmni	   og	   framsækni.	   Við	   sameiningu	   fyrirtækjanna	  

Ölgerðinnar	   og	   Danóls	   fór	   fram	   stefnumótavinna	   þar	   sem	   allir	   starfsmenn	  

fyrirtækisins	  tóku	  þátt.	  Bæði	  fyrirtækin	  voru	  með	  gildi	  fyrir	  sameiningu	  og	  þeim	  

fannst	   nauðsynlegt	   við	   sameiningu	   að	   fyrirtækið	   fengi	   sameiginleg	   og	   ný	   gildi	  

(Stefán	  Karl	  Snorrason,	  munnleg	  heimild,	  23.	  mars	  2015).	  Á	  bak	  við	  hvert	  gildi	  

eru	  markmið	  sem	  verður	  skoðuð	  hér	  að	  neðan.	  

Jákvæðni:	   Mikið	   er	   lagt	   uppúr	   því	   að	   hver	   og	   einn	   sé	   jákvæður	   í	   vinnunni,	  

gagnvart	  samstarfsfólki	  og	  viðskiptavinum	  einnig	  að	  vera	  jákvæð	  gagnvart	  þeim	  

breytingum	   sem	   geta	   orðið	   í	   fyrirtækinu	   (Stefán	   Karl	   Snorrason,	   munnleg	  

heimild,	  23.	  mars	  2015).	  

Áreiðanleiki:	   Snýr	   fyrst	   og	   fremst	   að	   þjónustu	   og	   gæðum.	   Starfsmenn	   séu	  

áreiðanlegir	  og	  þjónustan	  sem	  viðskiptavinurinn	  fær	  í	  dag	  er	  jafn	  góð	  og	  hún	  á	  að	  

vera	  eftir	  eitt	  ár	  (Stefán	  Karl	  Snorrason,	  munnleg	  heimild,	  23.	  mars	  2015).	  

Hagkvæmni:	  Ölgerðin	  er	  sífellt	  að	  leita	  af	  hagkvæmustu	  leiðunum	  í	  framleiðslu,	  

innkaupum	  og	   fjárfestingum.	  Ef	   fyrirtækið	   getu	   samnýtt	   hlutina	  þá	   er	   það	   gert	  

(Stefán	  Karl	  Snorrason,	  munnleg	  heimild,	  23.	  mars	  2015).	  

Framsækni:	  Markmiðið	  með	  þessu	  gildi	  er	  að	  sýna	  frumkvæði	  og	  þora	  að	  taka	  

áhættu	  þegar	  við	  á,	  vera	  með	  bestu	  þjónustuna,	  koma	  með	  nýjungar	  og	  vera	  með	  

fjölbreytt	  vöruúrval	  (Stefán	  Karl	  Snorrason,	  munnleg	  heimild,	  23.	  mars	  2015).	  

4 Rannsóknin	  

4.1 Tilgangur	  
Tilgangur	   þessara	   rannsóknar	   er	   að	   kanna	   hver	   gildi	   Haga,	   Nóa	   Síríusar,	  

Ölgerðinnar	  og	  Íslandsbanka	  eru	  og	  hvort	  gildin	  hafi	  skilað	  einhverjum	  ávinningi	  

eftir	  upptöku	  þeirra.	  Viðtalsaðferð	  sem	  notuð	  er	  við	  þessa	  rannsóknina	  var	  gerð	  í	  

þeim	  tilgangi	  að	  fá	  dýpri	  skilning	  á	  gildum	  fyrirtækjanna,	  ástæðum	  fyrir	  vali	  og	  

tilgangi	  þeirra.	  Helstu	  kostir	   við	   að	   taka	  viðtöl	   er	   að	   rannsakandi	   fær	   tengingu	  

við	  viðmælendur	  og	  störf	  þeirra.	  

4.2 Aðferðafræðin	  
Notast	   er	   við	   megindlegar	   rannsóknaraðferðir.	   Tekin	   voru	   viðtöl	   við	  

fjármálastjóra	   Haga,	   Guðrúnu	   Evu	   Gunnarsdóttur,	   forstjóra	   Nóa	   Síríusar;	   Finn	  

Geirsson,	  fræðslustjóra	  Ölgerðarinnar	  Stefán	  Karl	  Snorrason	  og	  hjá	  Íslandsbanka	  

Elísabetu	  Jónsdóttur	  starfsþróunarstjóra	   .	  Notast	  er	  við	  hentuleikaúrtak	  á	  vali	  á	  

fyrirtækjum.	  Tilgangurinn	  með	  viðtölunum	  er	  að	  rannsakandi	  fá	  dýpri	  sýn	  á	  gildi	  

þessara	  fyrirtækja,	  hver	  uppruni	  þeirra	  er	  og	  tilgang	  þeirra.	  Viðmælendur	  fengu	  

sendan	  spurningalista	  nokkrum	  dögum	  fyrir	  viðtölin	  til	  undirbúnings.	  	  

4.3 Samanteknar	  niðurstöður	  viðtala	  við	  fyrirtækin	  
	  

1.	  Í	  hvaða	  atvinnugrein	  starfar	  fyrirtækið/samstæðan?	  
Hagar	   Nói	  Síríus	   Ölgerðin	   Íslandsbanki	  
Hagar	  er	  

smásölufyrirtæki	  sem	  
selur	  dagvörur	  og	  

sérvörur	  á	  
matvælamarkaði	  og	  á	  
sérvörumarkaði.	  

Nói	  Síríus	  er	  
iðnaðarfyrirtæki	  á	  
matvælamarkaði.	  

Ölgerðin	  starfar	  á	  
matvælamarkaði.	  

Íslandsbanki	  er	  
fjármálafyrirtæki.	  

Í	   þessari	   spurningu	   var	   rannsakandi	   að	   leitast	   eftir	   því	   í	   hvaða	   atvinnugrein	  

fyrirtækið	   starfar.	  Það	  er	   til	   að	  átta	   sig	   aðeins	  á	   fyrirtækjunum	  og	  hvers	  konar	  

starfsemi	  þar	  er	  að	  finna.	  

	  

2.	  Hvað	  starfa	  margir	  hjá	  fyrirtækinu?	  
Hagar	   Nói	  Síríus	   Ölgerðin	   Íslandsbanki	  

Þar	  starfa	  rúmlega	  2.100	  
starfsmenn	  í	  1.200	  
stöðugildum.	  

Þar	  starfa	  í	  kringum	  
140-‐150	  manns.	  

Það	  störfuðu	  að	  
meðaltali	  346	  
starfsmenn	  hjá	  

Ölgerðinni	  árið	  2014.	  

Það	  eru	  940	  stöðugildi	  
innan	  fyrirtækisins.	  

Tilgangur	  með	  þessari	  spurningu	  er	  að	  sjá	  hversu	  margir	  vinna	  hjá	   fyrirtækinu	  

og	  þá	  hvernig	  tiltekst	  að	  innleiða	  gildi	  fyrir	  stóran	  hóp	  starfsmanna.	  

	  

3.	  Eru	  skilgreind	  gildi	  í	  þínu	  fyrirtæki?	  
Hagar	   Nói	  Síríus	   Ölgerðin	   Íslandsbanki	  
Já	   Já	   Já	   Já	  
Rannsakanda	  fannst	  mikilvægt	  að	  vita	  hvort	  fyrirtækið	  væri	  með	  skilgreind	  gildi	  

til	  þess	  að	  geta	  haldið	  áfram	  með	  viðtalið.	  

	  

4.	  Hvenær	  var	  það	  gert	  síðast?	  	  
Hagar	   Nói	  Síríus	   Ölgerðin	   Íslandsbanki	  

Í	  kringum	  2003	  eða	  2004.	   Fyrir	  2-‐3	  árum.	  
Við	  sameiningu	  
Ölgerðinnar	  og	  

Danóls,	  árið	  2008.	  
Í	  ársbyrjun	  2009.	  

Hagar	  hafa	  verið	  með	  sömu	  gildin	   lengst	  af	  þessum	  fjórum	  fyrirtækjum	  og	  hafa	  

ekkert	  breytt	  þeim	  á	  þeim	  10	  árum	  sem	   liðin	  eru	   frá	  því	   að	  þau	  voru	   sett.	  Nói	  

Síríus	  fór	  í	  gilda	  vinnu	  fyrir	  tveimur	  til	  þremur	  árum	  en	  fyrir	  þann	  tíma	  var	  Nói	  

Síríus	   með	   gildi	   en	   þau	   voru	   fleiri	   en	   þrjú	   og	   þegar	   þeir	   fóru	   aftur	   í	  

stefnumótavinnu	  þá	  fækkaði	  Nói	  Síríus	  gildunum	  niður	  í	  þrjú.	  

5.	  Hvernig	  var	  það	  gert?	  Hverjir	  tóku	  þátt	  í	  vinnunni	  og	  afhverju	  þeir?	  
Hagar	   Nói	  Síríus	   Ölgerðin	   Íslandsbanki	  

Framkvæmdastjórar	  
stærstu	  fyrirtækja	  Haga	  
tóku	  þátt	  í	  vinnunni.	  

Stýrihópur	  sem	  hefur	  
mannaforráð	  fór	  í	  
þessa	  vinnu	  sem	  var	  
svo	  framkvæmd	  af	  
framkvæmdarráði.	  

Það	  var	  
starfsmannstjórinn	  
þáverandi	  sem	  hélt	  
utan	  um	  þessa	  vinnu,	  
allir	  starfsmenn	  

Ölgerðarinnar	  tóku	  
þátt	  í	  þessari	  vinnu.	  

Í	  janúar	  2009	  var	  
haldinn	  stefnufundur	  
Íslandsbanka	  sem	  um	  
600	  starfsmenn	  tóku	  
þátt	  í.	  Á	  fundinum	  voru	  
átta	  verkstraumar	  og	  var	  
einn	  af	  þeim	  gildin.	  

Fyrir	  fundinn	  voru	  850	  
starfsmenn	  búnir	  að	  taka	  
þátt	  í	  könnun	  þar	  sem	  
þeir	  kusu	  um	  gildi	  

bankans.	  Valin	  voru	  10	  
efstu	  gildin	  og	  þau	  

flokkuð.	  Hópurinn	  sem	  
var	  með	  verkstrauminn	  
gildi	  á	  stefnufundinum	  
náði	  samstöðu	  um	  þrjú	  

gildi.	  
Það	  var	  misjafnt	  eftir	   fyrirtækjum	  hvernig	  vinnan	  við	   innleiðingu	  gilda	  var.	  Hjá	  

Högum	  voru	  það	  bara	  framkvæmdastjórar	  stærstu	  fyrirtækja	  Haga	  sem	  tóku	  þátt	  

í	  þeirri	  vinnu.	  	  

	   Nói	   Síríus	   var	   með	   stýrihóp	   sem	   í	   var	   starfsfólk	   sem	   hafði	   mannaforráð.	  

Finnur	   Geirsson	   forstjóri	   kom	   með	   tillögu	   að	   gildum	   og	   voru	   þau	   lögð	   fyrir	  

stýrihópinn	  sem	  vann	  svo	  út	  frá	  þeim.	  Að	  lokum	  var	  það	  svo	  framkvæmdarráðið	  

sem	  samþykkti	  þau	  gildi	  sem	  stýrihópurinn	  lagði	  til.	  	  

	   Það	   fór	   fram	   mjög	   flott	   vinna	   hjá	   Ölgerðinni	   við	   innleiðingu	   gildanna,	  

starfsmannastjórinn	   sem	   vann	   þá	   hjá	   Ölgerðinni	   hafði	   yfirumsjón	   með	   þessu	  

verkefni	   og	   voru	   það	   allir	   starfsmenn	  Ölgerðarinnar	   sem	   tóku	   þátt	   í	   vinnunni.	  

Tilgangur	   með	   því	   að	   leyfa	   starfsfólkinu	   að	   taka	   þátt	   í	   þessu	   starfi	   var	   að	   ná	  

samheldni	  og	  að	  gildin	  næðu	  fyrr	  fótfestu	  hjá	  fyrirtækinu.	  

	   Íslandsbanki	  var	  að	  stofna	  nýjan	  banka	  eftir	  hrunið	  en	  á	  gömlum	  grunni	  og	  

því	  var	  mikilvægt	  að	  fara	  í	  þessa	  vinnu.	  Haldinn	  var	  stór	  fundur	  í	  ársbyrjun	  2009	  

þar	  sem	  starfsmönnum	  var	  skipt	  upp	  í	  átta	  hópa	  og	  fór	  einn	  hópurinn	  í	  velja	  þau	  

gildi	  sem	  þeim	  fannst	  passa	  best	  við	  fyrirtækið	  og	  þeirra	  starf.	  Fyrir	  fundinn	  var	  

búið	  að	  fara	  í	  smá	  vinnu	  með	  öllum	  starfsmönnum	  Íslandsbanka	  þar	  sem	  beðið	  

var	   um	   ábendingar	   varðandi	   gildi.	   Með	   þær	   tillögur	   sem	   komu	   frá	  

starfsmönnunum	   ákvað	   þessi	   tiltekni	   hópur	   þau	   þrjú	   gildi	   sem	   Íslandsbanki	  

hefur	  í	  dag.	  

6.	  Eru	  mismunandi	  gildi	  í	  einstökum	  rekstareiningum/deildum	  innan	  fyrirtækisins?	  
Hagar	   Nói	  Síríus	   Ölgerðin	   Íslandsbanki	  

Hagar	  hafa	  sett	  gildi	  fyrir	  Haga	  
sem	  stýrir	  samstæðunni,	  síðan	  

hafa	  dótturfélögin	  farið	  í	  mismikla	  
stefnumótavinnu.	  Þau	  gildi	  sem	  
dótturfélögin	  hafa,	  taka	  mið	  af	  

gildum	  Haga.	  

Á	  ekki	  við.	   Á	  ekki	  við.	   Á	  ekki	  við.	  

Þar	   sem	  Hagar	   er	  mjög	   stórt	   fyrirtæki	  og	   er	  með	  nokkur	  dótturfélög	  þá	   fannst	  

rannsakanda	  viðeigandi	  að	  athuga	  hvort	  sömu	  gildi	  væru	  í	  öllum	  félögunum	  eða	  

ekki.	  Það	  kom	  í	  ljós	  að	  ekki	  hafa	  öll	  dótturfyrirtækin	  sömu	  gildi	  og	  Hagar	  en	  þau	  

fyrirtæki	  sem	  hafa	  farið	  í	  stefnumótavinnu	  taka	  mið	  af	  gildum	  Haga.	  

7.	  Hver	  eru	  gildin	  og	  hvers	  vegna	  voru	  þau	  valin?	  
Hagar	   Nói	  Síríus	   Ölgerðin	   Íslandsbanki	  

• Ábyrgð	  	  
• Við	  erum	  dugleg	  	  
• Heiðarleiki	  	  
• Hreinskilni	  	  
• Ekkert	  bruðl	  
• Enginn	  leikmaður	  

er	  mikilvægari	  en	  
liðið	  	  

• Gerum	  betur	  í	  dag	  
en	  í	  gær	  

• Ánægja	  	  
• Ábyrgð	  	  	  
• Árangur	  

• Jákvæðni	  
• 	  Áreiðanleiki	  
• 	  Hagkvæmni	  	  
• Framsækni	  	  

Þau	  voru	  valin	  þegar	  
Ölgerðin	  og	  Danól	  voru	  
sameinuð.	  Ölgerðin	  var	  
með	  sín	  gildi	  og	  Danól	  
sín.	  Gildi	  þeirra	  voru	  
svo	  skoðið	  og	  kom	  þá	  í	  
ljós	  að	  í	  grunnin	  voru	  
gildin	  mjög	  svipuð.	  

• Fagleg	  
• Framsýn	  	  	  
• Jákvæð	  

Það	   var	   gaman	   að	   heyra	   frá	   fyrirtækjunum	   hvaða	   gildi	   þau	   höfðu,	   þau	   voru	  

misjöfn	  en	  tvö	  fyrirtæki	  Hagar	  og	  Nói	  Síríus	  deildu	  sama	  gildinu	  Ábyrgð	  og	  einnig	  

deildu	  Ölgeðrin	  og	  Íslandsbanki	  sama	  gildinu	  Jákvæðni.	  

	   Hjá	  Nóa	  Síríus	  er	  lögð	  áhersla	  á	  ánægju,	  fyrirtækið	  lítur	  á	  sig	  sem	  gleðigjafa	  

og	  að	  vörurnar	  þeirra	  veiti	  viðskiptavinum	  ánægju.	  Tilgangurinn	  er	  að	  öllum	  líði	  

vel,	  starfsfólkinu	  og	  að	  allir	  sem	  hafa	  samskipti	  við	  fyrirtækið.	  Ábyrgð	  vegna	  þess	  

að	   þau	   vilja	   sýna	   ábyrgð	   í	   störfum	   sínum,	   gagnvart	   viðskiptavinum	   og	   sýna	  

ábyrgð	  gagnvart	  umhverfinu.	  Það	  kom	  skemmtilega	  á	  óvart	  að	  Nói	  Síríus	   tekur	  

tekur	   þátt	   ákveðnu	   prógrammi	   sem	   gengur	   út	   á	   það	   að	   bæta	   kjör	   bænda	   sem	  

vinna	  við	  að	  tína	  kakóbaunir.	  Þetta	  er	  dæmi	  um	  ákveðna	  ábyrgð	  sem	  fyrirtækið	  

er	  að	  huga	  að.	  Árangur	  skiptir	  Nóa	  Síríus	  miklu	  máli	  vegna	  þess	  að	  með	  árangri	  

er	  fyrirtækið	  að	  skila	  inn	  hagnaði	  og	  hagnaður	  er	  mælikvarði	  á	  að	  fyrirtækið	  sé	  

að	  gera	  góða	  hluti.	  Ölgerðin	  valdi	  þessi	  gildi	  út	   frá	  gildum	  beggja	   fyrirtækjanna	  

fyrir	  samrunann;	  Ölgerðarnnar	  og	  Danóls.	  	  

	  

8.	  Hver	  eru	  markmiðin	  með	  gildunum	  ykkar?	  
Hagar	   Nói	  Síríus	   Ölgerðin	   Íslandsbanki	  

Markmið	  með	  gildum	  
Haga	  er	  að	  vinna	  vel	  og	  
að	  vera	  heiðarleg	  við	  
samstarfsmenn	  og	  
viðskiptavini.	  Bera	  
virðingu	  fyrir	  þeim	  
verðmætum	  sem	  

fyrirtækinu	  er	  treyst	  
fyrir,	  alltaf	  að	  reyna	  gera	  
betur	  í	  dag	  en	  í	  gær	  til	  
þess	  að	  bæta	  verslanir	  
fyrirtækisins	  og	  þjónustu	  
við	  viðskiptavinina.	  

Ánægja	  þar	  sem	  að	  
öllum	  á	  að	  líða	  vel	  hjá	  
fyrirtækinu,	  eins	  þeir	  
sem	  hafa	  samskipti	  við	  
fyrirtækið.	  Leggjum	  

mikla	  áherslu	  á	  ábyrgð,	  	  
að	  vera	  skilvís	  og	  sýna	  
ábyrgð	  gagnvart	  
umhverfinu	  okkar.	  

Markmið	  með	  
gildunum	  er	  að	  fá	  
sameignlega	  sýn	  og	  

upplifun.	  

Markmiðin	  eru	  að	  vera	  
jákvæð,	  fagleg	  við	  störf	  
og	  stöðugt	  að	  hugsa	  og	  
huga	  að	  framsýni.	  

Markmiðin	  voru	  misjöfn	  hjá	  fyrirtækjunum	  en	  þau	  tengjast	  öll	  hvernig	  fyrirtækin	  

vilja	  tengja	  gildin	  inn	  í	  dagleg	  stöf	  sín.	  	  

9.	  Getur	  þú	  lýst	  fyrir	  mér	  hvernig	  gildin	  tengjast	  starfseminni?	  (Ég	  er	  með	  fræðilega	  flokkun	  
gilda	  (Kjarnagildi,	  hversdagsgildi,	  vonargildi	  og	  tilviljunargildi),	  treystir	  þú	  þér	  til	  að	  flokka	  
ykkar	  gildi	  samkvæmt	  þeim?)	  	  

Hagar	   Nói	  Síríus	   Ölgerðin	   Íslandsbanki	  

Til	  dæmis	  er	  eitt	  af	  
gildum	  Haga	  ,,Ekkert	  

bruðl"	  og	  það	  er	  lýsandi	  
fyrir	  fyrirtækið.	  

Hjá	  Högum	  er	  ekkert	  
verið	  að	  eyða	  í	  óþarfa.	  
Viðmælandi	  flokkar	  gildi	  
Haga	  sem	  kjarnagildi	  og	  

hversdagsgildi.	  

Við	  viljum	  skila	  
árangri,	  ánægja	  má	  

tengja	  við	  vöru	  Nóa	  þar	  
sem	  hún	  á	  að	  veita	  
fólki	  ánægju.	  Ábyrgð	  
það	  sem	  við	  viljum	  
vera	  ábyrg	  fyrir	  því	  
sem	  við	  erum	  að	  gera.	  
Viðmælandi	  flokkar	  
gildin	  sín	  sem	  

kjarnagildi	  en	  áður	  en	  
starfið	  við	  að	  skilgreina	  
þau	  fór	  fram	  þá	  telur	  
hann	  að	  þau	  hafi	  öll	  
verið	  tilviljunargildi.	  

Jákvæðni	  tengist	  
hugafarinu,	  að	  við	  
erum	  alltaf	  jákvæð	  

fyrir	  öllum	  breytingum	  
og	  þess	  háttar,	  vera	  
jákvæð	  gagnvart	  
samstarfsmönnum,	  
jákvæð	  gagnvart	  því	  
sem	  við	  erum	  að	  gera.	  
Áreiðanleikinn	  á	  við	  
gæðin,	  þjónustan	  sem	  
viðskiptavinurinn	  fær	  

á	  að	  vera	  
framúrskarandi	  í	  dag	  

og	  eftir	  ár.	  
Áreiðanleikinn	  snýst	  
raun	  um	  að	  gera	  það	  
gott	  á	  hverjum	  degi	  og	  
að	  gæðin	  skulu	  ekki	  

detta	  niður.	  
Hagkvæmnin	  er	  að	  við	  
gerum	  allt	  á	  sem	  

hagkvæmastan	  hátt.	  
Viðmælandi	  telur	  að	  
gildin	  þeirra	  séu	  

hversdagsgildi	  þar	  sem	  
þau	  endurspegla	  
hegðun	  þeirra.	  

Ef	  við	  tökum	  gildið	  
fagleg	  sem	  dæmi	  þá	  

tengist	  það	  starfseminni	  
þannig	  að	  við	  viljum	  vera	  
fagleg,	  gera	  hlutina	  

faglega	  og	  svo	  framvegis.	  
Viðmælandinn	  flokkar	  
gildi	  Íslandsbanka	  sem	  

kjarnagildi.	  

Það	  kom	  skemmtilega	  á	  óvart	  hvernig	  fyrirtækin	  flokkuðu	  gildin	  sín	  niður.	  Hagar	  

flokkaði	   sín	  sem	  kjarnagildi	  vegna	  þess	  að	  þessi	  gildi	  eiga	  vel	  við	   fyrirtækið	  og	  

óþarfi	   að	   breyta	   þeim,	   einnig	   hversdagsgildi	   þar	   sem	   gildin	   sem	   eru,	   hafa	  

endurspeglað	  störf	  þeirra	  fyrir	  þann	  tíma	  sem	  innleiðing	  gildanna	  fór	  fram.	  Nói	  

Síríus	   flokkaði	   sín	   sem	   kjarnagildi	   eins	   og	   staða	   þeirra	   er	   í	   dag	   en	   fyrir	  

innleiðingu	  að	  þá	  hafi	  þau	  verið	  öll	  tilviljunargildi.	  Ölgerðin	  telur	  gildin	  sín	  vera	  

hversdagsgildi	  þar	  sem	  þau	  endurspegla	  hegðun	  þeirra.	  Íslandsbanki	  flokkar	  sín	  

sem	  kjarnagildi	  vegna	  þess	  að	  þessi	  gildi	  eiga	  það	  vel	  við	  fyrirtækið	  að	  ekki	  ætti	  

að	  breyta	  þeim	  neitt.	  

10.	  Eru	  gildin	  skrifleg?	  (Á	  hvaða	  tungumálum)	  
Hagar	   Nói	  Sírius	   Ölgerðin	   Íslandsbanki	  

Gildin	  eru	  skrifleg	  á	  
skrifstofu	  Haga	  og	  á	  

íslensku.	  	  

Já	  þau	  eru	  skrifleg	  en	  
eingöngu	  á	  íslensku.	  

Já,	  einnig	  eru	  þau	  
skrifleg	  á	  ensku	  á	  einni	  

kaffistofu	  okkar.	  
Já,	  á	  íslensku.	  

Gildin	  hjá	  fyrirtækjunum	  eru	  öll	  skrifleg	  á	  íslensku.	  Í	  fyrstu	  þegar	  Nói	  Síríus	  var	  

að	  kynna	  gildin	  voru	  þau	  einnig	   sett	   fram	  á	  ensku	  en	  ákvað	  var	   í	   framhaldi	   að	  

hafa	  þau	  eingöngu	  á	  íslensku.	  Ölgerðin	  er	  með	  gildi	  á	  ensku	  en	  ekki	  eins	  ýtarleg	  

og	  gildin	  á	  íslensku.	  

11.	  Eru	  gildin	  sýnileg	  innan	  veggja	  fyrirtækisins?	  (Hvar)	  
Hagar	   Nói	  Sírius	   Ölgerðin	   Íslandsbanki	  

Já	  þau	  eru	  sýnileg	  innan	  
veggja	  skrifstofu	  Haga.	  	  	  

Já,	  þau	  eru	  það.	  Við	  
innganga	  og	  í	  

fundarherbergjum.	  

Já,	  þau	  eru	  mjög	  
sýnileg	  innan	  veggja.	  Á	  
öllum	  kaffistofum	  til	  

dæmis.	  

Já	  þau	  eru	  það.	  

Fyrirtækin	   eiga	   það	   öll	   sameiginlegt	   að	   vera	   með	   sýnileg	   gildi	   innan	   veggja	  

fyrirtækjanna.	  Ölgerðin	  er	  til	  dæmis	  með	  dag	  sem	  er	  ber	  nafnið	  Já	  dagurinn	  og	  er	  

tileinkaður	  gildunum	  þeirra.	  	  

12.	  Eru	  gildin	  kynnt	  fyrir	  starfsmönnum/nýjum?	  Ef	  já,	  þá	  hvernig?	  
Hagar	   Nói	  Síríus	   Ölgerðin	   Íslandsbanki	  

Ekki	  kynnt	  sérstaklega	  
fyrir	  nýjum	  

starfsmönnum.	  

Já,	  þau	  eiga	  að	  vera	  
það,	  allir	  nýjir	  

starfsmenn	  fá	  möppu	  
með	  helstu	  

upplýsingum	  um	  
fyrirtækið	  og	  þar	  eru	  

gildin	  skráð.	  

Nýjir	  starfsmenn	  fara	  í	  
Ölgerðarskóla	  og	  þar	  
læra	  þeir	  um	  gildin.	  
Það	  er	  sífellt	  verið	  að	  
vinna	  með	  gildin	  og	  

minna	  á	  þau.	  

Gildin	  eru	  kynnt	  fyrir	  
nýjum	  starfsmönnum	  í	  
nýliðakynningum.	  Gildin	  
eru	  í	  nýliðamöppu	  sem	  
allir	  nýjir	  starfsmenn	  fá	  
þegar	  þeir	  hefja	  störf	  hjá	  

Íslandsbanka.	  
Nýjir	   starfsmenn	   hjá	   fyrirtækjum	   Nóa	   Síríusar,	   Ölgerðarinnar	   og	   Íslandsbanka	  

eru	   kynnt	   fyrir	   gildum	   fyrirtækisins.	   Hjá	   Nóa	   Síríus	   fá	   allir	   nýjir	   starfsmenn	  

möppu	  með	  sögu	  fyrirtækisins	  og	  gildum	  fyrirtækisins.	  Hjá	  Ölgerðinni	  fara	  allir	  

nýjir	   starfsmenn	   í	   Ölgerðaskóla	   þar	   sem	   nýjum	   starfsmönnum	   er	   kynnt	  

fyrirtækið	   og	   lögð	   er	   áhersla	   á	   að	   læra	   gildin.	   Íslandsbanki	   er	   með	  

nýliðakynningar	   þar	   sem	   sagt	   er	   frá	   gildum	   fyrirtækisins	   einnig	   fá	   allir	   nýjir	  

starfsmenn	  möppu	  með	   helstu	   upplýsingum	   um	   bankann	   líkt	   og	   þeir	   gera	   hjá	  

Nóa	  Síríus.	  Hagar	  kynna	  gildin	  sín	  ekkert	  sérstaklega	  fyrir	  nýjum	  starfsmönnum,	  

gildin	  hanga	  uppi	  á	  vegg	  hjá	  þeim,	  þar	  sem	  starfsmenn	  geta	  séð	  þau	  og	  lesið	  sér	  

til	  um	  þau.	  

	  

13.	  Telur	  þú	  nauðsynlegt	  fyrir	  fyrirtæki	  að	  hafa	  gildi?	  
Hagar	   Nói	  Síríus	   Ölgerðin	   Íslandsbanki	  

Í	  einhverjum	  tilvikum	  
eiga	  gildi	  við	  hjá	  

fyrirtækjum.	  Gildin	  eru	  
oft	  hjálpartæki	  fyrir	  
starfsmenn	  til	  að	  vita	  
hvert	  fyrirtækið	  er	  að	  

stefna	  að.	  

Ekki	  nauðsynlegt	  en	  
það	  er	  hjálplegt,	  það	  
skerpir	  sýnina.	  Það	  er	  
gott	  að	  fyrirtæki	  séu	  
með	  eitthvað	  sem	  

menn	  leggja	  áherslu	  á.	  

Nauðsynlegt	  ef	  
fyrirtæki	  ætlar	  að	  gera	  
það	  af	  alvöru.	  Sem	  sagt	  
fara	  eftir	  gildunum	  og	  
vinna	  markvisst	  eftir	  

þeim.	  

Já,	  nauðsynlegt.	  

Hagar	  og	  Nói	   Síríus	  voru	   sammála	  því	   að	  það	  væri	   ekkert	  nauðsynlegt	   að	  vera	  

með	   gildi	   en	   töldu	   það	   hjálplegt	   til	   að	   stýra	   starfsfólki	   réttu	   leiðina	   sem	  

fyrirtækið	  er	  að	  stefna	  að.	  Ölgerðin	  og	  Íslandsbanki	  töldu	  það	  vera	  nauðsynlegt	  

fyrir	   fyrirtæki	   að	   vera	   með	   gildi	   og	   Ölgerðin	   tók	   það	   sérstaklega	   fram	   að	   ef	  

fyrirtæki	  ætla	  að	  hafa	  gildi	  að	  gera	  það	  af	  alvöru	  og	  að	  starfsfólk	  vinni	  markvisst	  

eftir	  þeim.	  

14.	  Eru	  gildin	  byggð	  á	  einhverjum	  hugmyndafræðum?	  
Hagar	   Nói	  Síríus	   Ölgerðin	   Íslandsbanki	  

Nei	   Nei	  

Nei.	  
Ölgerðin	  vildi	  bara	  að	  
starfsmennirnir	  

samsömuðu	  sig	  við	  
þessa	  vinnu.	  Þetta	  var	  
leið	  til	  þess	  að	  virkja	  

starfsfólkið.	  

Nei	  

Ekkert	   af	   fyrirtækjunum	   byggðu	   gildavinnuna	   sína	   á	   einhverjum	  

hugmyndafræðum.	   Ölgerðin	   vill	   fara	   sínar	   eigin	   leiðir	   og	   ekki	   fara	   eftir	  

einhverjum	   fræðum.	   Ölgerðin	   vildi	   gefa	   starfsmönnum	   sínum	   tækifæri	   á	   að	  

skapa	  eitthvað	  fyrir	  fyrirtækið	  og	  um	  leið	  að	  virkja	  þá.	  	  

	  

15.	  Hvað	  varð	  til	  þess	  að	  fyrirtækið	  fór	  í	  að	  skilgreina	  gildi?	  Og	  eru	  þau	  búin	  að	  vera	  lengi	  í	  
fyrirtækinu?	  

Hagar	   Nói	  Síríus	   Ölgerðin	   Íslandsbanki	  

Viðmælandi	  hafði	  ekki	  
þekkingu	  á	  þessu.	  

Gildin	  eru	  búin	  að	  vera	  
í	  tvö	  til	  þrjú	  ár	  hjá	  

fyrirtækinu	  

Síðan	  2008	  og	  voru	  
sett	  vegna	  samrunans.	  

Það	  var	  verið	  að	  stofna	  
nýjan	  banka	  á	  gömlum	  
grunni	  en	  mikilvægt	  

þótti	  að	  velja	  ný	  gildi	  og	  
leyfa	  öllum	  

starfsmönnum	  að	  taka	  
þátt	  í	  að	  velja	  þau.	  

Gildin	  eru	  búin	  að	  vera	  mislengi	  hjá	  fyrirtækjunum.	  Hagar	  hefur	  verið	  með	  sömu	  

gildin	  frá	  árinu	  2004,	  Nói	  Síríus	  í	  tvö	  til	  þrjú	  ár,	  þeir	  fóru	  í	  þessa	  vinnu	  til	  þess	  að	  

leggja	   áherslu	   á	   það	   sem	   fyrirtækið	   stendur	   fyrir.	   Ölgerðin	   fór	   í	   þessa	   vinnu	  

vegna	   samrunans	  milli	   Ölgerðinnar	   og	  Danóls	   og	   hafa	   gildin	   verið	   síðan	   2008.	  

Íslandsbanki	  var	  að	  stofna	  nýjan	  banka	  á	  gömlum	  grunni	  og	  þótti	  þeim	  mikilvægt	  

að	  velja	  ný	  gildi	  sérstaklega	  í	  ljósi	  ástandsins	  sem	  var	  á	  þeim	  tíma	  og	  hafa	  þau	  því	  

verið	  síðan	  í	  janúar	  2009.	  Hrun	  bankanna	  varð	  til	  þess	  að	  Íslandsbanki	  ákvað	  að	  

fara	  í	  þessa	  vinnu.	  

16.	  Eftir	  að	  gildin	  voru	  skilgreind	  og	  samþykkt	  fóru	  þið	  að	  taka	  eftir	  einhverjum	  breytingum	  
innan	  fyrirtækisins?	  Höfðu	  þau	  áhrif	  á	  starfsemina?	  Viðskiptin?	  

Hagar	   Nói	  Síríus	   Ölgerðin	   Íslandsbanki	  

Ekkert	  svar	  

Treystir	  sér	  ekki	  alveg	  
til	  að	  svara	  þessari	  
spurningu	  en	  hefur	  
hinsvegar	  trú	  á	  því	  að	  
þetta	  síast	  inn	  hjá	  

starfsfólkinu.	  Þetta	  er	  
eitthvað	  sem	  fólk	  veit	  
að	  við	  leggjum	  mikið	  

uppúr.	  

Nei,	  í	  raun	  ekki,	  það	  
voru	  gildi	  í	  báðum	  
fyrirtækjunum	  fyrir.	  

Ekkert	  svar	  

Ekkert	  af	   fyrirtækjunum	  treysti	  sér	   til	  að	  svara	  þessari	  spurningu	  en	  Nói	  Síríus	  

taldi	  þetta	  vera	  síast	   inn	  og	   fólk	  að	  átta	  sig	  á	  hvert	   fyrirtækið	  sé	  að	  stefna	  með	  

þessum	  gildum.	  	  

	  

17.	  Getur	  einhver	  hætta	  fylgt	  óbreyttum	  gildum	  yfir	  lengri	  tíma?	  (Umhverfisbreytingar	  sem	  
verða	  til	  dæmis)?	  

Hagar	   Nói	  Síríus	   Ölgerðin	   Íslandsbanki	  
Já,	  ef	  þau	  eiga	  ekki	  
lengur	  við.	  Fyrirtæki	  
breytast,	  innra	  og	  ytra	  
umhverfið	  breytist.	  Það	  
er	  því	  mikilvægt	  að	  

gildin	  séu	  í	  takt	  við	  þær	  
breytingar.	  

Það	  gæti	  vel	  verið	  að	  
fyrirtæki	  þurfi	  að	  

skoða	  gildin	  sín	  eftir	  
einhver	  ár.	  

Já	  klárlega,	  það	  fer	  eftir	  
gildum.	  Hvað	  þau	  
standa	  fyrir	  og	  þess	  

háttar.	  

Já,	  það	  gæti	  gert	  það.	  	  
Það	  er	  nausynlegt	  að	  
fyrirtæki	  séu	  opin	  og	  

skoði	  reglulega	  gildin	  sín	  
hvort	  þau	  samræmi	  sig	  

hverju	  sinni.	  

Fyrirtækin	   voru	   sammála	   því	   að	   hætta	   gæti	   fylgt	   óbreyttum	   gildum	   yfir	   lengri	  

tíma	  og	  þá	  gagnvart	  þeim	  umhverfisbreytingum	  verða.	  	  

	  

18.	  Hvað	  gæti	  helst	  haft	  áhrif	  til	  breytinga	  á	  gildum	  fyrirtækja?	  (Af	  hverju	  ættu	  fyrirtæki	  að	  
breyta	  núverandi	  gildum)?	  

Hagar	   Nói	  Síríus	   Ölgerðin	   Íslandsbanki	  

Ekkert	  svar	  

Mér	  finnst	  eðlilegt	  að	  menn	  
spyrji	  sig	  reglulega	  hvort	  gildin	  
enduspegla	  það	  sem	  fyrirtækið	  

leggur	  áherslu	  á.	  

Það	  gæti	  til	  dæmis	  verið	  vegna	  
neytendalaga	  og	  svo	  eru	  innri	  og	  
ytri	  þættir	  sem	  geta	  haft	  áhrif	  á	  

breytingu	  gilda.	  

Ekkert	  svar	  

Viðmælendur	   Haga	   og	   Íslandsbanka	   treystu	   sér	   ekki	   til	   þess	   að	   svara	   þessari	  

spurningu.	  Nói	  Síríus	  og	  Ölgerðin	  voru	  sammála	  því	  að	   fyrirtæki	  ættu	  að	  skoða	  

það	   reglulega	   hvort	   gildin	   endurspegli	   þá	   þætti	   sem	   fyrirtækið	   er	   að	   leggja	  

áherslu	  á.	  

19.	  Finnst	  þér	  starfsfólk	  fyrirtækisins	  hafa	  gildin	  efst	  í	  huga	  við	  vinnu	  sína?	  
Hagar	   Nói	  Síríus	   Ölgerðin	   Íslandsbanki	  

Þeir	  sem	  stýra	  fyrirtækinu	  
starfa	  eftir	  gildunum.	  Það	  
sést	  í	  verkum	  þeirra.	  

Já,	  svona	  flest.	   Heilt	  yfir	  já.	  

Já,	  starfsfólkið	  hefur	  það	  í	  
huga	  við	  allt	  sem	  er	  gert.	  
Fagleg	  vinnubörgð,	  jákvæð	  
samskipti	  og	  lausnir	  og	  
vörur	  sem	  eru	  góðar	  til	  

langs	  tíma.	  
Starfsmenn	   Ölgerðarinnar	   eru	   minntir	   reglulega	   á	   gildin	   sín	   og	   viðmælandi	  

Ölgerðarinnar	   gat	   svarað	   fyrir	   þá	   starfsmenn	   sem	   hann	   hefur	   unnið	  með	   og	   á	  

skrifstofunni	   hafa	  menn	   gildin	   efst	   í	   huga	   við	   störf	   sín.	   Íslandsbanki	   er	   þannig	  

fyrirtæki	   að	  það	  þarf	   að	  huga	   að	   gildunum	  daglega	  og	  hafa	  þau	   efst	   í	   huga	   við	  

störf.	  	  

	  

20.	  Starfar	  þú	  eftir	  gildum	  fyrirtækisins?	  Ef	  já	  hvernig?	  
Hagar	   Nói	  Síríus	   Ölgerðin	   Íslandsbanki	  

Já,	  reyni	  að	  gera	  það.	   Já,	  er	  með	  þau	  ofarlega	  
í	  huga.	  

Já,	  það	  geri	  ég.	   Já	  

Viðmælendur	  fyrirtækjanna	  starfa	  allir	  eftir	  gildum	  fyrirtækisins.	  	  

	  

21.	  Finnst	  þér	  gildin	  passa	  við	  fyrirtækið?	  Ef	  já	  hvernig,	  ef	  nei	  afhverju?	  
Hagar	   Nói	  Síríus	   Ölgerðin	   Íslandsbanki	  

Já,	  mjög	  svo.	   Já,	  þau	  passa	  mjög	  vel	  
við	  fyrirtækið.	  

Já	  mjög,	  þetta	  er	  bara	  
það	  sem	  við	  erum	  að	  
gera.	  Gildin	  eru	  

algjörlega	  í	  takt	  við	  
fyrirtækið.	  

Þegar	  viðmælandinn	  
byrjaði	  hjá	  Ölgerðinni	  
þá	  voru	  gildin	  í	  takt	  við	  

hans	  upplifun.	  

Já,	  mér	  finnst	  þau	  passa	  
vel	  við	  fyrirtækið.	  

Þau	  voru	  öll	  sammála	  því	  að	  gildi	   fyrirtækjanna	  sem	  viðmælendur	  störfuðu	  hjá	  

passi	  vel	  við	  fyrirtækin.	  	  

5 Niðurstöður	  	  

5.1 Fyrirtækin	  
Áhugavert	   var	   að	   skoða	   þessi	   fjögur	   fyrirtæki	   og	   sjá	   hversu	  mikill	  munur	   er	   á	  

milli	  þeirra.	  

	   Hjá	  Högum	  er	  ekkert	  sérstaklega	  lögð	  áhersla	  á	  að	  kynna	  gildin	  fyrir	  nýjum	  

starfsmönnum,	  gildin	  hanga	  uppi	  á	  vegg	  og	  er	  engin	  skipulögð	  vinna	   í	  kringum	  

þau.	  Guðrún	  Eva	  hefur	  gildin	  í	  huga	  við	  störf	  sín	  hjá	  fyrirtækinu	  og	  sér	  í	  verkum	  

stjórnenda	  að	  þeir	  vinna	  eftir	  þeim.	  Ekki	  er	  heldur	  einhver	  sérstök	  vinna	  sem	  fer	  

fram	  með	  því	  að	  innleiða	  gildi	  Haga	  niður	  í	  dótturfélögin.	  

	   Nói	   Síríus	   hefur	   þrjú	   gildi	   og	   eru	   þau	   sýnileg	   innan	   veggja	   fyrirtækisins,	  

unnið	   er	   að	   því	   að	   gera	   þau	   enn	   sýnilegri	   innan	   fyrirtækisins.	   Öllum	   nýjum	  

starfsmönnum	  er	  kynnt	  fyrir	  gildunum	  í	  möppu	  sem	  þeir	  fá	  þegar	  þeir	  hefja	  störf.	  

Finnur	  segir	  að	  flestir	  starfsmenn	  hafa	  gildin	  í	  huga	  við	  dagleg	  störf	  og	  þar	  með	  

talið	  hann	  sjálfur.	  

	   Íslandsbanki	   leggur	  mikið	  uppúr	  því	  að	  vinna	  með	  gildin	  og	  fór	   fyrirtækið	   í	  

flott	  starf	  við	  vinnslu	  gildanna	  með	  öllu	  starfsfólki	  bankans.	  Áhersla	  á	  gildunum	  

var	  að	  sýna	  þau	  í	  daglegum	  störfum	  og	  tileinka	  sér	  þau.	  

	   Ölgerðin	   fór	   í	   að	   skilgreina	  gildi	  þegar	  Danól	  og	  Ölgerðin	   sameinuðust	   árið	  

2008.	   Það	   var	   ákveðið	   að	   hafa	   allt	   starfsfólk	   í	   þeirri	   vinnu	   og	   svo	   voru	  minni	  

hópar	   sem	   kusu	   svo	   um	   lokaniðurstöðuna.	   Það	   fer	   fram	   flott	   starf	   þegar	   nýjir	  

starfsmenn	   hefja	   störf	   hjá	   Ölgerðinni	   en	   allt	   nýtt	   starfsfólk	   fer	   í	   svokallaðann	  

Ölgerðaskóla	  þar	   sem	   farið	  er	  yfir	  helstu	  mál	   fyrirtækisins	  og	   lagt	  áherslu	  á	  að	  

kynna	  gildin	  og	  að	  starfsfólkið	  læri	  gildin	  og	  fyrir	  hverju	  þau	  standa.	  Ölgerðin	  er	  

einnig	  með	  sérstakan	  Já	  dag	  þar	  sem	  hrist	  er	  uppí	  starfsfólkinu	  og	  er	  þessi	  dagur	  

tileinkaður	  gildunum	  þeirra.	  

5.2 Samanburður	  	  
Það	  er	  margt	  sameiginlegt	  með	  fyrirtækjunum	  þau	  eru	  jú	  öll	  með	  skilgreind	  gildi	  

en	  misjaft	  er	  unnið	  eftir	  þeim.	  Hagar	  vinna	  minnst	  með	  gildunum	  en	  þau	  hanga	  

uppá	   vegg	   til	   sýnis,	   ekkert	   er	   verið	   að	   leggja	   mikla	   áherslu	   á	   þau	   eins	   og	   hjá	  

Íslandsbanka	  og	  Ölgerðinni.	  Nói	  Síríus	  hefur	  sín	  gildi	  sem	  þeir	  kalla	  leiðarljós	  og	  

er	  verið	  að	  vinna	  að	  því	  hafa	  þau	  sýnilegri	  innan	  fyrirtækisins	  en	  ekkert	  endilega	  

verið	  að	  leggja	  mikla	  áherslu	  á	  þau	  líkt	  og	  Ölgerðin	  og	  Íslandsbanki	  gera.	  

6 Lokaorð	  

Markmið	   með	   þessari	   ritgerð	   er	   að	   fjalla	   um	   gildi	   og	   rannsaka	   gildi	   fjögurra	  

fyrirtækja	   til	   þess	   að	   fá	   betri	   innsýn	   í	   þau	   fyrirtæki	   sem	   valin	   voru	   í	   þessa	  

rannsókn,	  afhverju	  þau	  voru	  valin	  og	  hvort	  þau	  hafa	  skila	  einhverjum	  ávinningi.	  

	   Til	  þess	  að	  gildi	  skili	  sem	  bestum	  árangri	  út	  í	  fyrirtækið	  þurfa	  stjórnendur	  að	  

setja	   fram	   vel	   skilgreind	   og	   skýr	   gildi	   sem	   leiðbeina	   starfsfólki	   að	   þeim	  

markmiðum	   sem	   fyrirtækið	   stefnir	   að.	   Gildi	   þurfa	   að	   vera	   leiðbeinandi	   fyrir	  

starfsfólkið	  til	  þess	  að	  það	  taki	  réttar	  ákvarðanir	  og	  hvernig	  það	  skuli	  haga	  sér	  í	  

starfi	  sínu,	  því	  er	  mikilvægt	  að	  starfsfólk	  sé	  meðvitað	  um	  gildi	  fyrirtækisins.	  	  

	   Kostir	  þess	  að	  fyrirtæki	  skilgreini	  gildi	  er	  að	  virkja	  starfsfólk	  sitt	   til	  þess	  að	  

ná	  þeim	  markmiðum	  sem	  fyrirtækið	  stefnir	  að,	  einnig	   til	  þess	  að	  starfsandinn	   í	  

fyrirtækinu	   er	   sá	   sami	   alls	   staðar,	   sértaklega	   ef	   um	   stórt	   fyrirtæki	   er	   að	   ræða.	  

Gallarnir	  eru	  aftur	  á	  móti	  þannig	  að	  ef	   illa	  er	   farið	   í	  gildavinnu	  að	  þá	  eru	  meiri	  

líkur	  á	  að	  gildin	  nái	  ekki	  fótfestu	  í	   fyrirtækinu.	  Það	  er	  góð	  leið	  til	  þess	  að	  gildin	  

nái	   fótfestu	   í	   fyrirtæki	   að	   fá	   alla	   starfsmenn	   í	   þessa	   vinnu	   sem	   skilar	   sér	   því	   í	  

betri	  ávinningi.	  	  

	   Áhugavert	   er	   að	   sjá	   hvernig	   fyrirtækin	   flokkuðu	   gildin	   sín	   niður	   en	   þrjú	  

fyrirtæki	   flokkuðu	   sín	   gildi	   sem	   kjarnagildi,	   gildi	   sem	   eru	   komin	   til	   að	   vera.	  

Ölgerðin	   taldi	   að	   gildin	   sín	   væru	   hversdagsgildi	   þar	   sem	   þau	   endurspegluðu	  

hegðun	  starfsmanna	  í	  fyrirtækinu.	  	  

8 Viðauki	  	  
Spurningalisti	  fyrir	  viðtöl	  	  

1. Í	  hvaða	  atvinnugrein	  starfar	  fyrirtækið/samstæðan?	  

2. Hvað	  starfa	  margir	  hjá	  fyrirtækinu?	  

3. Eru	  skilgreind	  gildi	  í	  þínu	  fyrirtæki?	  

4. Hvenær	  var	  það	  gert	  síðast?	  

5. Hvernig	  var	  það	  gert?,	  hverjir	  tóku	  þátt	  í	  vinnunni	  og	  afhverju	  þeir?	  

6. Eru	   mismunandi	   gildi	   í	   einstökum	   rekstareiningum/deildum	   innan	  

fyrirtækisins?	  

7. Hver	  eru	  gildin	  og	  hvers	  vegna	  voru	  þau	  valin?	  

8. Hver	  eru	  markmiðin	  með	  gildunum	  ykkar?	  

9. Getur	  þú	  lýst	  fyrir	  mér	  hvernig	  gildin	  tengjast	  starfseminni?	  

(Ég	  er	  hér	  með	  fræðilega	  flokkun	  gilda,	  treystir	  þú	  þér	  til	  að	  flokka	  ykkar	  gildi	  

samkvæmt	  þessu?)	  

10. Eru	  gildin	  skrifleg?	  (á	  hvaða	  tungumálum)?	  

11. Eru	  þau	  sýnileg	  innan	  veggja	  fyrirtækisins?	  (hvar?)	  

12. Eru	  gildin	  kynnt	  fyrir	  starfsmönnum/nýjum?	  Ef	  já	  hvernig?	  

13. Telur	  þú	  það	  vera	  nauðsynlegt	  fyrir	  fyrirtækið	  að	  hafa	  gildi?	  

14. Eru	  gildin	  byggð	  á	  einhverjum	  hugmyndafræðum?	  

15. Hvað	  varð	  til	  þess	  að	  fyrirtækið	  fór	  í	  að	  skilgreina	  gildi?	  Og	  eru	  þau	  búin	  

að	  vera	  lengi	  í	  fyrirtækinu?	  

16. Eftir	  að	  gildin	  voru	  skilgreind	  og	  samþykkt	  fóru	  þið	  að	  taka	  eftir	  

einhverjum	  breytingum	  innan	  fyrirtækisins?	  

a.	  Áhrif	  á	  starfsemina?	  

b.	  Áhrif	  á	  viðskiptin?	  

17. Getur	   einhver	   hætta	   fylgt	   óbreyttum	   gildum	   yfir	   lengri	   tíma?	  

(Umhverfisbreytingar	  sem	  verða)	  

18. Hvað	  gæti	  helst	  haft	  áhrif	  til	  breytinga	  á	  gildum	  fyrirtækja?	  (Afhverju	  ættu	  

fyrirtæki	  að	  breyta	  núverandi	  gildum)	  

19. Finnst	  þér	  starfsfólk	  fyrirtækisins	  hafa	  gildin	  efst	  í	  huga	  við	  vinnu	  sína?	  

20. Starfar	  þú	  eftir	  gildum	  fyrirtækisins?	  Ef	  já	  hvernig?	  

21. Finnst	  þér	  gildin	  passa	  vel	  við	  fyrirtækið?	  Ef	  já	  hvernig,	  ef	  nei	  afhverju?	  

22. Er	  eitthvað	  að	  lokum	  sem	  þú	  vilt	  taka	  fram?	  	  

8.1 Flokkun	  gilda	  

Kjarnagildi	  

Þetta	  eru	  þau	  gildi	  sem	  breytast	  ekkert	  í	  gegnum	  tíðina	  hjá	  fyrirtækjum.	  

Hversdagsgildi	  

Þetta	   eru	   gildin	   sem	   endurspegla	   lágmarks	   hegðunarstaðla	   sem	   starfsmenn	  

þurfa	  að	  fara	  eftir	  dags	  daglega	  í	  starfi	  sínu.	  	  

(Dæmi	  er	  um	  að	  fyrirtæki	  skoði	  vel	  þá	  einstaklinga	  sem	  þeir	  ráða	  til	  sín	  í	  störf	  og	  

passi	  sig	  að	  ráða	  ekki	  til	  sín	  einstaklinga	  sem	  segja	  ósatt	  á	  ferilskrá	  sinni).	  

Vonargildi	  

Gildi	   sem	  mögulega	   verða	   tekin	   upp	   í	   framtíðinni	   en	  mega	   ekki	   stangast	   á	   við	  

kjarnagildin.	  

Tilviljunargildi	  

Eru	  gildi	  sem	  taka	  sér	  bólfestu	  án	  þess	  að	  þau	  hafa	  nokkuð	  verið	  rædd.	  	  

(Dæmi:	   Þetta	   eru	   oft	   gildi	   sem	   endurspegla	   starfsmenn,	   persónuleika	   þeirra	   og	  

áhugamál).	  

	  

	  	  


